
1. Zer da dokumentu hau?

Klima-aldaketari eta energia-trantsizioari buruzko 
Foru Legea Ley 

María Chivite Navascuések, 

Nafarroako Foru Komunitateko presidenteak, 

jakinarazi du Nafarroako Parlamentuak 

Klima-aldaketari eta energia-trantsizioari buruzko 

Foru Legea onartu duela.

Dokumentu honetan 

Klima-aldaketari eta energia-trantsizioari buruzko 

Foru Legea irakur dezakezu 

Irakurketa Errazera egokitua.

Lege hau ingurumena zaintzeko egin da.

Irakurketa Erraza ondo datorkie 

ulertzeko zailtasunak dituzten pertsonei, 

adibidez adimen edo garapen desgaitasuna dutenei.

Gida hau paperean 

eta PDF formatuan eskura dezakezu.

Irakurtzen ari zaren dokumentu hau 

Irakurketa Errazean dago.  

Irudi urdin hau 

Europako Irakurketa Errazaren logotipoa da.

Logo hau dokumentu batean 

edo liburu batean ikusten duzunean, 

ulertzen errazagoa dela esan nahi du.

Hitz zailak 3 modu desberdinetan azaltzen dira: 

•	 Letra lodiz daude eta azalpena testuan bertan dago. 

•	 Askotan errepikatzen diren hitzak  

hiztegi batean daude.  

Hitz horiek hau bezalako * izartxo gorri bat dute 

eta ondorengo orrialdean daude. 

•	 Glosa batean daude 

hitz zailaren ondoan dagoen koadro batean.  

Hau glosa bat da:

Klima-aldaketa*:
Kutsaduragatik klima aldatzen ari da.
Horrek esan nahi du 
Lurraren tenperatura gero eta altuagoa dela 
eta horregatik 
gero eta bero handiagoa egiten duela.

2. Hiztegia
Hiztegi honetan ondoren irakurriko duzun testuan  

askotan errepikatzen diren hitz zailak aurkituko dituzu.

Testuan honelako izartxo gorri bat ikusiko duzu *.

Izartxo honek esan nahi du 

hitz zail hori hiztegi honetan azaltzen dela

•	 Baliabideak*:  

Pertsona, enpresa edo herrialde batek 

bizitzeko dituen  

diru, aberastasun edo ondasunak dira.

•	 Berotegi-efektuko gasak*: 

Lurra asko berotzen duten  

beste gas mota batzuk dira.

•	 Ekologikoa*:  

Natura errespetatzen duena. 

•	 Emititu*: 

Zerbait kanpora bota.

•	 Energia berriztagarria*:  

Naturatik lortzen den energia da,  

agortu ezin dena 

eta berotegi-efektuko gasik sortzen ez duena. 

Adibidez, eguzkiaren, haizearen edo uraren energia. 

•	 Energia-trantsizioa*:  

Energia fosilaren ordez  

energia berriztagarria erabiltzea da.

•	 Eragile ekonomikoak*: 

Jarduera ekonomikoren bat egiten duten 

pertsonak edo erakundeak dira, 

adibidez, zerbait erosi edo saltzen dutenak.

•	 Eragile sozialak*: 

Kooperatibak, elkarteak  

eta fundazioak bezalako erakundeak dira.

•	 Erregai fosilak*: 

Berotegi-efektuko gasak isurtzen direnean  

aldaketa klimatikoa eragiten duen energia da.  

Energia hau adibidez  

ikatzaren, petrolioaren eta gasaren bidez lortzen da. 

•	 Jasangarria*: 

Baliabideak errespetatzen dituelako  

eta ingurumenari kalterik egiten ez diolako 

denbora luzez mantendu daitekeena.

•	 Karbono aurrekontuak*.  

Nafarroan egon daitezkeen  

karbono isurien kopurua zehazteko tresna da.

•	 Karbono dioxidoa*: 

Atmosferan kontzentratzen den  

gas mota bat da. 

Lurra asko berotzen du  

eta CO2 ere deitzen da. 

•	 Karbono hustubideak*: 

Karbono dioxidoa  

atmosferatik ateratzeko prozesuak dira  

gero leku batean gorde eta ondoren erabiltzeko.

•	 Klima-aldaketa*:  

Kutsaduraren erruz klima aldatzen ari da. 

Horrek esan nahi du  

Lurraren tenperatura gero eta altuagoa dela  

eta horregatik gero eta bero handiagoa egiten duela.

•	 Neutraltasun klimatikoa*: 

Planetak modu naturalean xurgatzen dituen  

gasen berotegi-efektuko gas kopuru bera  

edo gutxiago isurtzea.

•	 Xedapen gehigarria*: 

Xedapenek lege honen artikuluek bezala balio dute. 

Xedapenetan gai zehatz batzuk argitzen dira.

•	 Xedapen indargabetzailea*:  

Lege honekin baliozkoak izateari  

utzi dioten arauak dira.

3. Hitzaurrea
Hitzaurrea sarrera bat bezalakoa da.

Atal honetan lege hau zergatik sortu dugun 

azalduko dizugu. 

Zer gertatzen zaio gure planetari?

Ozeanoak eta atmosfera berotzen ari dira 

eta horrek aldaketa klimatikoa eragiten du.

Atmosfera Lurra inguratzen duen 

aire eta gasez osatutako geruza da.

Klima-aldaketa kutsaduragatik 

klima aldatzen ari dela da.

Horrek esan nahi du 

Lurraren tenperatura gero eta altuagoa dela 

eta horregatik gero eta bero handiagoa egiten duela.

Klima-aldaketa oso txarra da naturarentzat,  

gure gizartearentzat eta gure osasunarentzat, zeren

•	 Ur gutxiago dago eta horregatik:

- Basoak eta soroak lehorragoak daude  

  eta sute gehiago daude. 

- Baratzeak ureztatzeko eta elikagaiak landatzeko  

  ur gutxiago dago.

- Ibaietan ur gutxiago dago  

  eta horregatik arrain gutxiago daude.

•	 Arnasten dugun airea kutsatuta dago.

•	 Elikagaiak landatzen ditugun lurra  

kutsatuta dago zabor asko dagoelako.  

Animaliek eta pertsonok elikagai horiek jaten ditugu. 

•	 Eta beste gauza batzuk

Klima-aldaketa* gelditzeko modu bakarra 

datozen urteetan ondorengo hau 

gutxiago isurtzea* da:

•	 Karbono dioxidoa, 

Atmosferan kontzentratzen den  

eta Lurra asko berotzea eragiten duen  

gas mota bat da.  

CO2 ere deitzen da. 

Isuri*:
Zerbait kanpora bota. 

•	 Berotegi-efektuko gasak. 

Gas mota hauek ere  

Lurra asko berotzea eragiten dute,  

adibidez, ozonoa edo lurruna. 

Klima-aldaketa* gelditzea  

oso garrantzitsua eta premiazkoa da  

honako hauei eragiten dielako:

•	 Gure osasuna.  

Arnasten dugun airea kutsatuago dago.

•	 Gure elikadura.  

Lurra, ibaiak eta itsasoak kutsaturik daude.  

Horrek landareei, haragiari  

eta jaten ditugun arrainei eragiten die

•	 Ekosistemak,  

hau da, lurralde jakin batean dauden  

izaki indibidualek osatutako sistemak  

eta horien arteko harremanak.

•	 Biodibertsitatea.  

Leku berean bizi diren  

landare eta animalia espezieak.

•	 Produkzio-sistemak. 

Daukagun guztia  

sortzeko eta eraikitzeko ditugun sistemak. 

Adibidez, fabrika bat.

•	 Eta beste gauza batzuk gehiago. 

Garrantzitsua da klima-aldaketa* gelditzeko lan egitea.

Nola egingo dugu? 

•	 Gure energia-sistema  

karbono dioxido gutxi isurtzen duen  

ekonomia zirkular batean oinarritu behar da.  

Ekonomia zirkularra  

produktuak eta zerbitzuak sortzen dituen  

sistema ekonomiko eta soziala da 

baina ur, energia eta lehengai gutxiago kontsumitzen ditu. 

Lehengaiak naturatik produktu berriak sortzeko  

ateratzen ditugun materialak dira,  

adibidez, esnea, burdina edo kotoia.

•	 Ditugun baliabideak  

hobeto aprobetxatu behar ditugu.  

Baliabideak pertsona, enpresa edo herrialde batek 

bizitzeko dituen diru, aberastasun edo ondasunak dira.

•	 Trantsizio energetikokoa egin behar dugu, 

hau da, energia fosila 

energia berriztagarriagatik aldatu behar dugu.

Energia fosilek aldaketa klimatikoa eragiten dute 

berotegi-efektuko gasak* isurtzen dituztelako.

Adibidez, ikatza, petrolioa 

edo gasaren bidez lortzen den energia. 

Energia berriztagarria 

naturatik lortzen den energia da, agortu ezin dena 

eta berotegi-efektuko gasik sortzen ez duena.

Adibidez, eguzkiaren, haizearen edo uraren energia.

Klima-aldaketa gelditzeko 

2 politika mota daude:

•	 Arintze-politikak: 

Berotegi-efektuko gas gutxiago isurtzea bilatzen dute. 

Karbono dioxidoa atmosferatik* ateratzea  

eta erabili ahal izatea ere bilatzen dute.

•	 Egokitzapen-politikak:  

Klima-aldaketak naturari, gizarteari,  

ekonomiari, osasunari  

eta beste gauza batzuei kalte gutxiago egitea bilatzen dute. 

Horregatik guztiagatik 

Nafarroako Parlamentuak lege hau onartu du.

Izan ere, mundua inklusiboagoa 

eta jasangarriagoa izatea nahi du, 

hau da, luzaroan mantendu ahal izatea, 

baliabideak errespetatzen dituelako 

eta ingurumenari kalterik egiten ez diolako.

Zer egingo da etorkizunean 
klima-aldaketa hobetzeko? 

Klima-aldaketarekin* azken urte hauetan

Lurraren tenperatura asko igo da 

eta datozen urteetan igotzen jarraituko du.

Hau da, orain duela urte batzuk 

baino bero handiagoa egiten du, 

eta etorkizunean 

orain baino bero handiagoa egingo du.

Euri gutxiago ere egiten du 

eta hau ez da ona planetarentzat.

Horregatik 2015. urtean 

mundu osoko herrialde asko 

akordio batera heldu ziren Parisen.

Akordioa datozen urteetan 

herrialdeek berotegi-efektuko 

gas gutxiago isuri behar dutela izan zen.

Nafarroan ikerketa bat egin zen 

klima aldaketak hemen nola eragin duen jakiteko.

Azken urteotan Nafarroan ere 

tenperatura igo egin da.

Pariseko akordioaz gain 

2015. urtean Nazio Batuen Batzarrak 

Garapen Jasangarrirako 2030 Agenda onartu zuen.

Hau munduan garapena jasangarriagoa izateko 

eta pertsona guztien eskubideak betetzeko 

plan bat da.

2030 Agenda honek 

herrialde guztiek bete behar dituzten 

17 helburu ditu.

13. helburuak herrialdeek klima-aldaketa gelditzeko 

hartu behar dituzten neurriei buruz hitz egiten du.

2019. urtean Europako Batzordeak 

Itun Berdea onartu zuen.

Europako herrialdeek bete beharreko 

akordioa bat da.

Akordio honen helburuak dira 

2050. urterako:

•	 Herrialdeek ez dute  

berotegi-efektuko gasik isuri behar.

•	 Ekonomiaren garapena  

ez da baliabide gehiago gastatzearekin lotu behar.  

Adibidez, papera birziklatzea  

zuhaitz gehiago moztu beharrean.

•	 Eta beste gauza batzuk.

Datozen urteetan Itun Berdeak 

milioi bat milioi euro baino gehiago gastatuko ditu

helburu horiek betetzeko.

Horregatik 2021. urtean

Europako herrialdeek bete beharreko 

hainbat arau onartu zituzten.

Hauek dira onartu zituzten arauak:

•	 Europar Batasuneko erregelamenduak dio  

2030. urterako Europako herrialdeek  

1990. urtean emititzen zituzten  

berotegi-efektuko gasen erdia isuri behar dutela.

•	 55. Helburuak proposamen batzuk egiten ditu  

hemendik 2030. urtera bitartean  

energiaren eta ekonomiaren egokitzapena  

bidezkoa, lehiakorra eta ekologikoa izan dadin,  

hau da, natura errespeta dezan.

2021eko maiatzaren 20an 

Espainiak Klima-aldaketari 

eta energia-trantsizioari* buruzko Lege Forala onartu zuen.

Lege honek dio 2030. urterako 

Espainiak gutxienez 1990. urtean isurtzen zituen 

berotegi-efektuko gasekin alderatuta 

gasen laurden bat gutxiago isuri behar dituela.

2050. urtea baino lehen 

Espainiak klima-neutraltasuna lortu behar duela ere dio.

Hau da, naturak xurgatu ditzakeen gas kopurua 

xurgatu ezin dituen 

gas kopuruaren berdina izan behar dutela gutxienez. 

Zein plan ditu Nafarroako Gobernuak? 

Ondoren irakurriko duzun 

Nafarroako lege honek

Klima-aldaketari eta energia-trantsizioari buruzko Foru Legea du izena.  

Lege honek zerikusi handia du 

Espainian onartu zen legearekin.

2015. urtean Nafarroako Gobernuak

mundu osoko 100 lurralde baino gehiagorekin batera

Under2Mou Sare izeneko proiektua sinatu zuen.

Proiektua sinatu zuten lurraldeek 

konpromisoa hartu zuten 

2050. urterako ia ez zutela 

berotegi-efektuko gasik isuriko.

Nafarroak urtero isurtzen dituen 

berotegi-efektuko gasen kopuruaren berri 

eman behar dio gizarteari.

2018ko urtarrilaren 24an

Nafarroako Gobernuak 

honako hauek onartu zituen:

•	 Nafarroako Klima-aldaketaren Ibilbide-orria. 

Dokumentu honen helburua da:

- 2030. urterako Nafarroan 

  berotegi-efektuko gasen erdia isurtzea

  eta 2050. urterako gas horiek ia ez isurtzea.

- Nafarroa jasangarria eta erresilientea izatea, 

  hau da, gertatzen diren gauzetara 

  egokitzeko gai izatea.

•	 Nafarroako 2030. urterako Energia Plana. 

Plan horrek azaltzen du:

- Nafarroak trantsizio energetikoa* egiteko 

  jarraitu behar dituen urratsak.

- Zein beste planekin koordinatu behar den,  

  adibidez, garraioa, etxebizitza edo industria.

- Zer laguntza publiko dauden.

- Gai honi buruz ikertzearen, formatzearen  

  eta sentsibilizatzearen garrantzia.

- Eta beste gauza batzuk gehiago.

Nafarroan klima aldaketa gelditzeko 

eta ingurumena zaintzeko

lege, itun eta proiektu gehiago daude.

Zein esparrutan hartuko ditu erabakiak 
Nafarroak?

Klima-aldaketa gelditzeko 

Nafarroako erakundeek, herritarrek, 

enpresek eta entitateek 

elkarrekin lan egiteko ardura dute. 

Horregatik garrantzitsua da neurriak hartzea.

Nafarroako Gobernuak 

ingurumena babesteko eta hobetzeko 

dituen baliabide* naturalak 

ongi erabili behar ditu.

Klima-aldaketa gelditzeko 

eremu guztietan neurriak hartu behar dira. 

Nafarroak botere osoa du 

eremu hauetan erabakiak hartzeko:

•	 Energiaren arloan oso garrantzitsua da 

erregai fosilak* erabiltzeari uztea  

eta energia berriztagarriak* erabiltzea.

•	 Hirigintzaren arloan  

eraikinen altuera kontuan hartu behar da 

eta parkeetan eta kaleetan lorategiak egon behar dira.

•	 Etxebizitzaren arloan  

eraikinek energia gehiago lortu behar dute 

eta baliabide gutxi erabili behar dituzte.

•	 Nekazaritza* eta abeltzaintza* arloetan  

garrantzitsua da baserri eta baratzeetan  

energia berriztagarriak jartzea  

eta janari ekologikoa* sustatzea.

•	 Hezkuntzaren arloan  

garrantzitsua da ikasleak eta irakasleak  

klima-aldaketan formatzea eta sentsibilizatzea.

•	 Toki-administrazioak,  

hau da, herritarrengandik  

hurbilen dauden administrazioak, 

klima-aldaketa gelditzeko  

trantsizio energetikora egokitu behar dira.

•	 Administrazio publikoek  

pertsonak eta familiak babestu behar dituzte  

eta guztiek behar duten energia  

eskura dutela ziurtatu behar dute.

•	 Garraio publikoaren arloan  

garrantzitsua da adibidez,  

autobusen maiztasuna handiagoa izatea  

edo bizikleta publiko gehiago egotea 

horrela pertsonek autoa gutxiago erabil dezaten.

•	 Basoen kudeaketaren arloan  

zuhaitz eta landaredi gehiago egoteko lan egingo da  

eta suteak saihesteko neurriak hartuko dira.

Nekazaritza*:
Lurra landatzea da 
frutak eta barazkiak 
lortzeko.

Abeltzaintza*:
Elikagaiak lortzeko animaliak 
baserrietan heztea da, 
adibidez, haragia, esnea 
eta arraultzak lortzeko.

•	 Industriaren eta saltokien arloan  

eraikinen teilatuetan  

eguzki-energia biltzeko plakak jarriko dira.

•	 Kontratu publikoen arloan  

Kontratazio Publiko Berderako Plana  

hartuko da kontuan.

•	 Ikerketaren arloan  

energia berriztagarrien erabilera  

eta horien inguruko ikerketak sustatuko dira.

•	 Zerga-neurrien arloan  

herri-administrazioek  

emisioen murrizketa nola sustatu  

aztertu behar dute. 

Lege honek 

energia kooperatiba gehiago egotea nahi du.

Energia kooperatibak energia saltzeko 

enpresa konpartitu bat sortzen duten 

pertsona multzo bat dira.

Pertsona horiek bazkide izateagatik 

dirua lortzen dute.

Nafarroak energia-onurak eskainiko dizkie 

energia-kooperatiba horien barruan dauden 

pertsona edo herriei.

Horretarako energia-kooperatibek 

honako hauek egin beharko dituzte:

•	 Iturri berriztagarrietatik* energia lortzea.

•	 Energia banatzea eta biltegiratzea.

•	 Ibilgailu elektrikoak kargatzeko zerbitzuak ematea.

•	 Eta beste gauza batzuk.

Nondik aterako da
lege hau aplikatzeko dirua? 

Lege honetan Nafarroako Gobernuak

Nafarroako Aurrekontu Orokorretan 

Nafarroako Klima Funtsa bat egotea proposatzen du. 

Nafarroako Aurrekontu Orokorrak 

Nafarroak sartu eta gastatuko duen dirua da. 

Funts horretako dirua 

klima-aldaketa gelditu ahal izateko erabiliko da.

Zein da emakumeen papera lege honetan? 

Emakumeak oso garrantzitsuak dira 

klima-aldaketa gelditu ahal izateko.

Horregatik, lege honetan 

genero-ikuspegia kontuan hartzen da.

Horrek esan nahi du 

gobernu-organoetan, 

hau da, lege honetako erabakiak hartzen diren taldeetan, 

gizon eta emakume kopuruaren artean

oreka egongo dela.

Gainera gobernu-organo horietan:

•	 Emakumeen parte-hartzea sustatuko da.

•	 Sexuaren arabera bereizitako erregistroak egingo dira.

•	 Azterlanak genero-ikuspegiarekin egingo dira.

•	 Komunikazioa inklusiboa eta ez-sexista izango da.

Zein parte ditu lege honek? 

Lege hau oso garrantzitsua da  

Nafarroak klima-aldaketa gelditu ahal izateko  

arau batzuk egon behar direlako.

Lege honek honako zati hauek ditu:

•	 Hitzaurrea,	irakurri	berri	duzun	sarrera.

•	 6	titulutan	94	artikulu	daude.

•	 14	xedapen	gehigarri.

•	 Xedapen	indargabetzaile	bat.

•	 8	azken	xedapen.

1. Titulua. Xedapen orokorrak.  

Puntu honetako artikuluek

lege honek zer lortu nahi duen azaltzen dute. 

Gogoratu:

Aldaketa klimatikoa kutsaduraren erruz   

klima aldatzen ari dela da.

Horrek esan nahi du 

Lurraren tenperatura gero eta altuagoa dela 

eta horregatik 

gero eta bero handiagoa egiten duela.

1. Artikulua

Lege honen helburuetako bat  

Nafarroan honako hauetarako  

arau batzuk egotea da:

•	 Klima-aldaketa gelditzeko.

•	 Trantsizio energetikoa* egiteko.

•	 Karbono dioxido* gutxiago isurtzeko,  

hau da, CO2 gutxiago isurtzeko.

•	 Energia berriztagarri* gehiago  

eta erregai fosil* gutxiago erabiltzeko.

•	 Beste gizarte, ekonomia  

eta energia eredu bat sortzeko.

Gainera lege honek 

beste helburu batzuk ditu,

adibidez: 

•	 Klima-aldaketari eta trantsizio energetikoari buruz  

dauden legeak koordinatzea.  

•	 Berotegi-efektuko gas gutxiago isurtzea.

•	 Klima-aldaketarekin zerikusia duten gaietan  

Nafarroa eredu izan dadila.  

Azpiegiturak*:
Jarduera bat egiteko 
edo erakunde batek 
ondo funtzionatzeko 
beharrezkoak diren
elementu edo zerbitzuen multzoa.

•	 Ekoizpen-sistemen espazioek, azpiegiturek*  

eta eraikinek,  

adibidez, fabrikek,  

klima-aldaketa gelditzeko  

modu zehatz batean 

eraikita egon behar dutela pentsatzea.

•	 Klima-aldaketa geldiarazteko  

hezkuntza eta ikerketa sustatzea  

eta teknologia hobetzea.

•	 Klima-aldaketaren bilakaerari  

eta bere ondorioei buruzko  

informazio objektibo eta ebaluagarria biltzea.  

•	 Herritarrek eta eragile ekonomiko eta sozialek*  

klima-aldaketari buruzko  

politikak egiterako eta ebaluatzerako orduan  

parte hartzea.

•	 Energia demokratikoagoa egitea. 

Hau da:

- Herritarrek energia erabili eta ekoitzi ahal izatea.

- Energia erabiltzen duten pertsonek 

  energia kontsumoa eta ekoizpena egokitzeko 

  informazioa eta prestakuntza jasotzea

  hau jasangarria eta eraginkorra izan dadin.

- Herritarrek sistema energetikoak 

  ekonomian, gizartean eta ingurumenean dituen  

  ondorio positiboak ezagutzea.

•	 Herritarrak egoera klimatiko berrira  

egokitzeko prestatzea.

•	 Herritarrak, ekoizpen-sektoreak eta ekosistemak  

klima-aldaketaren ondorioetara egokitzea.

Klima-neutraltasuna* lortzeko 

Nafarroak Europako Parlamentuan adostutako arauak

abian jarriko ditu.

2030. urterako Nafarroak 

berotegi efektuko gasen emisioa murriztu beharko du. 

Lege honen helburuak betetzearen erantzukizuna 

honako hauena da:

•	 Nafarroako Gobernuarena.

•	 Toki-administrazioena.

•	 Produkzio-sektoreena.

•	 Politikan lan egiten duten pertsonena,  

eragile sozialena eta eragile ekonomikoena. 

•	 Herritarrena.

2. Artikulua. 
Klima-ekintzaren eta energia-trantsizioaren 
printzipio gidariak.  

Zer egin behar dute 
Nafarroako administrazio publikoek? 

•	 Klima-aldaketa geldiarazteko neurriak hartzea.

•	 Lege honetan genero-ikuspegia kontuan hartzea. 

2. puntuan gai honi buruz  

gehiago irakur dezakezu.

•	  Berdintasuna kontuan hartzea:

- Beren etxeetako bizi-baldintzak  

duinak izan daitezen  

pertsona guztiek  

behar duten energia eduki behar dute.

- Klima-aldaketaren ondorioz  

dauden desberdintasun sozialak murrizteko  

neurriak egon behar dira.

- Neurri horiek Nafarroako eremu guztietan  

kontuan hartu behar dituzte.

•	 Herritarrei eragiten dieten gauzen berri ematea.

•	 Klima-aldaketari buruzko ikerketa sustatzea.

•	 Ingurune naturalak berreskuratzea, 

batez ere basoak.

•	 Klima-aldaketarekin zerikusia duten  

egoera berrietara egokitzea. 

Jarduera-sektoreetako praktika berriak aztertu  

eta ezagutarazi behar dira.

•	 Kontuz ibili gure ingurumenarentzat  

arriskutsua den guztiarekin.

•	 Teknologia eta gizartea hobetzea.  

Klima-aldaketa gelditzeko  

zientzia garrantzitsua da.

•	 Herritarrek eta enpresek  

lege honetan ezarritako neurriak  

bete ahal izateko 

dirulaguntzak ematea.

3. Artikulua  
Definizioak

Dokumentu honetako 2. puntuan

hiztegi bat aurki dezakezu

lege honetan agertzen diren 

zenbait hitz zailen azalpenarekin.  

4. Artikulua. 
Genero-ikuspegia klima-aldaketan 
eta energia-trantsizioan.  

Nafarroako administrazio publikoek 

klima-aldaketa gelditzeko politiketan 

genero-ikuspegia kontuan hartuko dute.

Horregatik emakumeek 

politika horietan parte hartuko dute

honako gai hauei buruzko erabakiak hartuz:

•	 Diseinua.

•	 Gauzatzea.

•	 Jarraipena.

•	 Ebaluazioa.

•	 Txostenak.

Nafarroako administrazio publikoek ere 

neurriak hartuko dituzte 

landa-eremuko emakumeak ahulak izan ez daitezen.

Emakumeek lurrak erostea 

eta beren dirua 

nekazaritza jasangarrian inbertitzea erraztuko dute.

Nafarroako administrazio publikoek 

emakumeak ahalduntzeko politikak ezarriko dituzte

teknologia energetiko garbien gaian.

Ama ezkongabeei ere 

elektrizitatea ordain dezaten

laguntzak emango dizkiete.

2.Titulua. Gobernantza eta plangintza 

1. Kapitulua Gobernantza 

Kapitulu honetako artikuluetan 

gobernantzari buruz hitz egingo dugu.

Gobernantza helburu batzuk lortzeko 

erabiltzen den antolaketa-sistema da.

5. Artikulua 
Gobernantzaren helburuak.

Klima-aldaketa gelditzeko 

eta trantsizio energetikoa egiteko 

antolaketa-sistema bat egongo da.

Hauek dira antolaketa-sistemaren helburuak:

•	 Nafarroako administrazio publikoen artean  

erantzukizuna partekatzea.

•	 Herritarrek eta eragile ekonomiko eta sozialek*  

planak egiterakoan parte hartzea.

•	 Estrategiak koordinatzea  

eta nazioan, Europan eta nazioartean  

lankidetzan aritzea.

6. Artikulua. 
Gobernantza, klima-aldaketaren  
eta energia-trantsizioaren arloan.

Nork landuko du aldaketa klimatikoa 

eta trantsizio energetikoa 

Nafarroako Foru Komunitateko Administrazioaren barruan?

•	 Klima-aldaketaz  

eta energiaz arduratzen diren sailak.

•	 Klima-aldaketaren eta Energia-trantsizioaren  

Departamentuarteko Batzordea, 

hau da, klima-aldaketaz eta trantsizio energetikoaz  

arduratzen diren sail ezberdinen batzordea.

•	 Klima-aldaketari  

eta trantsizio energetikoari buruzko  

Gizarte Kontseilua. 

Gainera Nafarroako Foru Komunitateko Administrazioak 

Nafarroako Energia-trantsizioaren Agentzia sortu du.

7. Artikulua. 
Klima-aldaketaren eta Energia-trantsizioaren  
Departamentuarteko Batzordea.

Klima-aldaketaren eta Energia-trantsizioaren 

Departamentuarteko Batzordeak 

klima-aldaketaren eta energiaren 

plangintza gauzatuko du.

Bere funtzioak honako hauek dira:

•	 Nafarroako Foru Komunitateko Administrazioko  

sailen ekintzak koordinatzea.

•	 Nafarroan dauden planen jarraipena  

eta ebaluazioa egitea  

eta Nafarroako Gobernua informatzea.

•	 Nafarroako Klima Funtsaren dirua  

zertan gastatu proposatzea.

•	 Eta beste gauza batzuk.



47 

Klima-aldaketari eta energia-trantsizioari buruzko Foru Legea  | 2. Titulua

8. Artikulua. 
Klima-aldaketaren eta Energia-trantsizioaren arloko
Politikarako Gizarte Kontseilua. 

Klima-aldaketari eta Energia-trantsizioari buruzko 

Gizarte Kontseilua lan-talde bat izango da 

eta gai horren inguruan 

gizartearen parte-hartzea antolatuko du.

Kontseiluan erakunde publiko 

eta pribatuetako ordezkariak egongo dira 

eta gizon eta emakume kopuru bera egongo da.

Hauek dira Kontseiluaren eginkizunak:

•	 Klima-aldaketari buruzko  

helburuak betetzen diren aztertzea  

eta energiari eta klima-aldaketari buruzko politikak  

Nafarroako Gobernuaren planetan  

nola txertatzen diren aztertzea.

•	 Klima-aldaketari eta trantsizio energetikoari buruzko  

sailen arteko batzordeari proposamenak egitea  

berotegi-efektuko gasen emisio gutxiago egon daitezen.

2. Kapitulua. Plangintza 

Kapitulu honetako artikuluetan 

plangintzari buruz hitz egingo dugu, 

hau da, zerbait lortzeko 

plan bat sortzeko moduari buruz.

9. Artikulua. 
Plangintza, ezarpen eta ebaluaziorako tresnak. 

Nafarroako Gobernuak 

eta Nafarroako Foru Komunitateko Administrazioak 

tresna hauek erabiliko dituzte 

lege honen 1. artikuluko helburuak betetzeko:

•	 Karbono-aurrekontuak*. 

Nafarroan egon daitezkeen  

karbono isurien kopurua zehazteko tresna bat da. 

Aurrekontu hitzak diruarekin zerikusia duen 

karbono-aurrekontuek 

ez dute diruarekin zerikusirik.

•	 Planak gauzatuko dituen  

Nafarroako Klima-aldaketaren Bulegoa.

•	 Planak gauzatzeko  

dirua aterako den Nafarroako Klima Funtsa.

•	 Plangintza.

10. Artikulua 
Klima-aldaketaren eta energiaren arloko  
plangintza estrategikoa. 

Nafarroako Gobernuak 

helburuak sortuko ditu 

berotegi-efektuko gasen emisioak murrizteko 

eta energia berriztagarrietatik energia lortzeko.

Helburu horiek dituzten planak 

eguneratu eta berrikusi ahal izango dira.

Helburuak betetzen diren ebaluatzeko 

sail hauek beharrezko datuak gordetzeko

informazio-sistemak izango dituzte:

•	 Energia.

•	 Industria.

•	 Garraioa.

•	 Etxebizitza.

•	 Nekazaritza.

•	 Abeltzaintza.

•	 Ingurumena.

•	 Hezkuntza.

•	 Osasuna. 

11. Artikulua. 
Nafarroako Klima-aldaketaren Bulegoa. 

Nafarroako Klima Aldaketaren Bulegoa sortuko da. 

Bulego honek  

funtzio asko izango ditu, adibidez:

•	 Klima-aldaketaren gaian  

Nafarroako planak bultzatzea eta koordinatzea  

eta Espainiako eta Europar Batasuneko planei jarraituz  

ebaluazio-txosten bat egitea.

•	 Berotegi-efektuko gasen bilakaera aztertzea  

eta Nafarroan zer eragin duten aztertzea.

•	 Gizartea klima-aldaketaren inguruan sentsibilizatzea  

eta informatzea.

•	 Klima-aldaketari buruzko ikerketa sustatzea.

•	 Ebaluatzeko modu bat sortzea  

erakundeek berotegi-efektuko  

gasen emisioak neur ditzaten.

•	 Enpresei, administrazioei eta beste erakunde batzuei  

nahi izanez gero 

klima-aldaketaren gaian lan egiteko  

proiektuetan eta programetan parte hartzeko aukera ematea.

•	 Nafarroak Espainiako, Europar Batasuneko  

eta nazioarteko erabakiak hartzeko organoetan  

parte har dezan laguntzea.

•	 Karbono-hustubideak* hobetzea,  

hau da, atmosferatik CO2a ateratzeko  

eta leku batean gordetzeko  

eta ondoren erabiltzeko prozesuak hobetzea.

•	 Klima-aldaketaren gaian  

gizarte-berrikuntzako proiektuei  

eta negozio-eredu berriei laguntzea.

•	 Nafarroako Klima Funtsa kudeatzea, 

hau da, klima-aldaketaren gaian dagoen dirua kudeatzea.



52 

2. Titulua | Klima-aldaketari eta energia-trantsizioari buruzko Foru Legea

12. Artikulua. 
Karbono aurrekontuak. 

Karbono-aurrekontuek Nafarroan egon daitezkeen 

karbono-isurien kopurua zehazteko balio dute.

Klima-aldaketaren Bulegoak 

karbono-aurrekontuei buruzko gomendioak egingo ditu.

Nafarroako Gobernuak 

karbono-aurrekontuak proposatuko ditu 

eta Nafarroako Parlamentuak 

5 urtean behin onartuko ditu.

13. Artikulua. 
Nafarroako Klima Funtsa. 

Nafarroako Klima Funtsa

klima-aldaketa geldiarazteko dirua da.

Funts hori publikoa da 

eta urte bakoitzeko 

Nafarroako Aurrekontu Orokorren barruan egongo da.

Nafarroako Gobernuak arau batzuk jarriko ditu 

Nafarroako Klima Funtsaren dirua kudeatzeko.

Funts klimatikoaren dirua 

hemendik aterako da:

 

•	 Lege honetan azaltzen diren  

arau-hauste komisioek jarriko dituzten isunetatik.

•	 Partikularrek, enpresek edo erakundeek  

funts horri ematen dizkioten dohaintzen,  

herentzien, ekarpenen eta laguntzen dirutik.

•	 Karbono-isurien  

borondatezko konpentsaziotik*. 

Karbono-isurien 
borondatezko konpentsaziotik*:
Enpresa batek ekoizten duen 
karbono-isuria konpentsatzeko 
ematen duen dirua da.
Dirua karbono-emisioak 
saihesten dituen 
proiektu baterako erabiltzen da.  

•	 Nafarroako Baso Ondareko  

basoak aprobetxatzetik,  

hau da, Nafarroako Gobernuko  

basoak aprobetxatzetik  

datozen diru-sarreretatik. 

•	 Parke eolikoetan, hau da, errota-parkeetan,  

animaliak hiltzeagatik ematen diren  

konpentsazio ekonomikoetatik.

14. Artikulua. 
Analisirako eta ezarpenerako lanabesak. 

Ingurumena eta energiari buruzko sailek 

Nafarroako klima-aldaketaren 

eta energiaren gaiaren jarraipena 

nola egin erabakiko dute.

Sail horiek beste sail, 

erakunde eta gizarte-eragile batzuei 

aholkuak emango dizkiete 

klima-aldaketarekin 

eta trantsizio energetikoarekin lotutako 

gaiei buruzko gidak egiteko, 

komunikazioak egiteko eta informazioa eskuratzeko.

Sektore-planek energiarekin, isurketekin 

eta klima-aldaketak denboran duen eraginarekin 

lotutako gaiei buruzko informazioa lortzeko 

adierazleak sortuko dituzte.

Adierazle horiek 

genero-ikuspegia kontuan hartzeko 

sexuak bereizita egingo dira.

15. Artikulua. 
Klima-aldaketaren Nafar Herritar Batzarra. 

Aurreko artikuluetan aipatzen diren planak 

eragile ekonomiko eta sozialen* 

eta interesa duten herritarren 

parte-hartzearekin egingo dira.

Nafarroako Gobernuak 

indar handiagoa emango die 

parte hartzeko dauden moduei 

eta gainera, klima-aldaketaren 

Nafar-Herritar Batzarra sortuko du.

Batzar honek herritarrei 

klima-neutraltasuna* lortzeko 

eta Nafarroa komunitate justuagoa 

eta solidarioagoa izateko

konponbideak zeintzuk diren jakiteko, 

eztabaidatzeko eta akordioetara iristeko

aukera emango die.

Hau da, parte hartzeko aukera emango die.

3. Kapitulua. Klima-ikuspegia  
eta bestelako plangintza neurriak

Kapitulu honetako artikuluetan 

planak edo legeak egitean 

klimaren gaia kontuan hartzea 

zein garrantzitsua den azalduko dugu.

16. Artikulua. 
Klima-ikuspegia. 

Nafarroako administrazio publikoek 

egiten dituzten foru lege eta planetan 

ikuspegi klimatikoa hartuko da kontuan, 

hau da, klima-aldaketa hartuko da kontuan. 

Arauak edo planak sortzeko 

edozein ekimen kudeatzen duten organoek 

nahitaez arau edo plan horren 

eragin klimatikoari buruzko txostena 

egin beharko du.

17. Artikulua. 
Klima-ikuspegia aurrekontuetan.

Zer egin behar dute 
Nafarroako administrazio publikoek aurrekontuekin?

•	 Nafarroako Aurrekontu Orokorretan  

ikuspegi klimatikoa sartzea. 

Gainera urtero  

Nafarroako administrazio publikoetako 

departamentu guztiek  

aurrekontu horietako dirua izango dute  

klima-aldaketa gutxitzeko  

eta trantsizio energetikoa egiteko planak egiteko.

•	 5 mila biztanletik gorako  

udalerrien aurrekontuetan 

Klima-ikuspegia sartzea.

18. Artikulua. 
Klima-ikuspegia plangintza-tresnetan. 

Nafarroako administrazio publikoen planek 

zer jaso behar dute 

klima-aldaketa geldiarazteko?

•	 Berotegi-efektuko gasen isuriek* duten eragina  

eta isurketa horiek murrizteko edo saihesteko neurriak  

aztertuko dituen txosten bat.

•	 Klima-aldaketaren ondorioz  

Nafarroa kaltebera dela eta izango dela  

azalduko duen azterketa bat 

eta hain kaltebera izan ez dadin 

zein neurri jarri behar diren abian.

•	 Sektore bakoitzeko planak 

dituen energia-beharren ebaluazio bat 

eta energia fosil* gutxiago  

eta energia berriztagarri gehiago erabiltzeko  

neurriak ematea.

19. Artikulua. 
Klimarako eta energia jasangarrirako 
udal-ekintza planak. 

5 mila biztanletik gorako udalerriek 

klima-aldaketa geldiarazteko 

eta energia berriztagarri gehiago erabiltzeko 

planak onartuko dituzte.

Plan horiek Europar Batasunaren 

planei jarraituz egingo dituzte.

5 mila biztanletik beherako udalerriek 

banaka edo beste udalerri batzuekin batera 

onartu ahal izango dituzte plan horiek.

Zer informazio agertu behar da planetan?

•	 Berotegi-efektuko gasen azterketa eta ebaluazioa.

•	 Elementu kalteberak zeintzuk diren.

•	 Klima-aldaketa geldiarazteko  

helburuak eta neurriak.

•	 Egingo diren prestakuntza  

eta sentsibilizazio ekintzak.

•	 Planaren jarraipena  

eta ebaluazioa egiteko jarraibideak.



61 

Klima-aldaketari eta energia-trantsizioari buruzko Foru Legea  | 2. Titulua

4. Kapitulua. Informazioa, 
herritarren parte hartzea,  
ingurumen hezkuntza, 
prestakuntza eta ikerketa, 
garapena eta berrikuntza

Kapitulu honetako artikuluetan 

klima-aldaketaren gaiari buruz 

informatzea, heztea, ikertzea 

eta prestatzea zein garrantzitsua den azalduko dugu.  

20. Artikulua. 
Informazioaren publizitatea. 

Nafarroako Gobernuak nori emango dio 
klima-aldaketa gelditzeko 
Nafarroan dauden planen garapenaren berri?

•	 Eragile ekonomiko eta sozialei*.

•	 Elkargo profesionalei. 

•	 Herritarrei. 

•	 Herri-administrazioei. 

Udalerriek zer informazio emango diete biztanleei?

•	 Udalerriko berotegi-efektuko gasen emisioek 

nola eboluzionatzen duten.

•	 Adierazle klimatikoen bilakaera.

•	 Udalerria klima-aldaketaren gaian 

zein kaltebera den.

•	 Udalerrian klima-aldaketa geldiarazteko  

zer ekintza egin diren. 

Nafarroako Gobernuak eta udalerriek 

erraztasunak jarriko dituzte 

herritarrek planetan parte har dezaten.

Udalerriek biztanleei emango dieten informazioa 

horrelakoa izango da: 

•	 Inklusiboa.

•	 Ez-sexista.

•	 Emakumeengana ere iritsi behar du.

•	 Desgaitasunen bat duten pertsonentzat  

irisgarria izan behar da.  

Gainera administrazio publikoek 

klima-aldaketari buruzko 

sentsibilizazio-kanpainak egingo dituzte

21. Artikulua. 
Klima-aldaketaren eta energia-trantsizioaren arloko 
jarduera estatistikoak. 

Zer informazio izan behar dute 
ingurumenari eta energiari buruzko gaiak
lantzen dituzten sailek?

•	 Zerbitzu publikoko ibilgailuak,  

adibidez, hiriko autobusak.

•	 Eraikinen eta etxebizitzen energia-eraginkortasuna.

•	 Berotegi-efektuko gasen emisioak  

eta klima-aldaketak nekazaritzan eta abeltzaintzan  

dituen ondorioak.

•	 Erregaien kontsumoa eta energia elektrikoa.

•	 Eta beste informazio mota batzuk. 

Udalerriek eta enpresa publikoek 

beharrezko informazioa emango diete sailei.

22. Artikulua. 
Herritarren informazioa eta parte-hartzea 
klima-aldaketaren eta energia-trantsizioaren gaineko 
politika publikoen taxuketan. 

Zer eskubide dituzte herritarrek 
ingurumenaren gaian?

•	 Nafarroako administrazio publikoetatik  

informazioa jasotzea.

•	 Legeak sortzeko prozesuan parte hartzea  

eta klima-aldaketa geldiarazteko  

proposamenak egitea. 

Banaka edo taldean parte har dezakete.

Administrazio publikoek 

indar handiagoa emango diete 

parte hartzeko dauden moduei,

eta beharrezkoa bada 

parte hartzeko beste modu berri batzuk sortuko dituzte, 

adibidez, udal-batzarrak.

23. Artikulua. 
Klima-aldaketari eta energia-trantsizioari buruzko hezkuntza.  

Hezkuntza Sailak zer neurri hartuko ditu 
klima-aldaketa geldiarazteko?

•	 Klima-aldaketaren gaia  

hezkuntza-curriculumean  

eta irakasleentzako prestakuntzan sartzea. 

Hezkuntza-curriculuma  

ikasleek urtero ikasi behar dutena da.

•	 Ingurumen-hezkuntzako plan bat egiteko  

klima-aldaketari eta energiari buruzko gaiak  

lantzen dituzten sailekin lankidetzan aritzea.  

Plan horrek hezkuntza formaleko hezitzaileei, 

adibidez, irakasleei,  

eta hezkuntza ez-formaleko hezitzaileei, 

adibidez, aisialdiko eta denbora libreko begiraleei 

prestakuntza emango die.

•	 Ikastetxeetan  

jasangarritasun	koordinatzailearen	figura	sortzea.

•	 Plan guztietan genero-ikuspegia sartzea.

•	 Emakumeek klima-aldaketarekin  

eta trantsizio energetikoarekin zerikusia duten  

ikasketak hautatzea sustatzea.

•	 Diru publikoa jasotzen duten ikastetxeek  

jasangarritasun-plan bat egin behar dute  

honako hauek kontuan hartuta:

- Energia.

- Garraioa.

- Hondakinen kudeaketa,  

  hau da, zaborren kudeaketa.

- Jantokietarako elikagaiak hurbilekoak,  

  prozesatu gabeak eta sasoikoak izatea. 

  Hurbileko elikagaiak jaten diren lekutik gertu  

  ekoitz daitezkeen elikagaiak dira.

- Airearen kalitatea.

- CO2 isurtzea.

Ingurumenarekin eta energiarekin lotutako gaiak 

lantzen dituzten sailek 

gidak sortuko dituzte 

eta herritarrak energia-eraginkortasunari 

eta klima errespetatzen duten bizi-ohiturei buruzko 

prestakuntza eta sentsibilizazio kanpainak egingo dituzte.

24. Artikulua. 
Lanbide Heziketa, unibertsitateak eta ikerketa.

Unibertsitateek zer neurri hartu behar dituzte?

•	 Klima-aldaketari eta trantsizio energetikoari buruzko  

unibertsitate-ikasketak sustatzea.

•	 Unibertsitatean ikasten duten pertsonek  

gai hauei buruzko praktikak egitea:

- Klima.

- Klima-aldaketak  

  lurrean eta itsasoan dituen ondorioak.

- Eraginkortasun energetikoa.

- Energia berriztagarriak.

- Klima-aldaketa gelditzea.

- Eta beste gauza batzuk.

•	 Klima-aldaketari buruzko ikerketa-taldeak sortzea.

•	 Hezkuntzako profesionalak klima-aldaketaren  

eta trantsizio energetikoaren gaian prestatzea.

•	 Nafarroan egiten den ikerketa publikoa  

nazioarteko beste zentro batzuetan  

egiten den ikerketarekin koordinatzeko 

ikerketa-programa bat sortzea.

•	 Beste unibertsitate eta enpresekiko  

harremana sustatzea.

25. Artikulua. 
Ikerketa, garapena eta berrikuntza sustatzea

Nafarroako Ikerketa, Garapen eta Berrikuntza Planean, 

I+G+B ere deitzen dena, 

lehentasuna ingurumenari eta trantsizio energetikoari buruzko 

ikerketa da.

Horregatik, ekintza hauek egingo dira:

•	 Taldeetan ikertzaile nagusi gisa parte hartuz  

emakume ikertzaile gehiago egotea sustatuko da.

•	 Energia berriztagarriak ikertuko dira.

•	 CO2a eta atmosferan dauden  

berotegi-efektuko beste gas batzuk harrapatzeko,  

gordetzeko eta erabiltzeko  

teknologia sortuko da.

3. Titulua. Klima-aldaketa moteltzea
eta energia-eredu berria.

1. Kapitulua. Energia berriztagarriak bultzatzea

Kapitulu honetako artikuluek 
gizarteak energia berriztagarri gehiago 
eta energia fosil gutxiago erabiltzeko 
zer egin daitekeen azaltzen dute. 

26. Artikulua. 
Energia berriztagarrien sustapena eta kudeaketa. 

Nafarroako Gobernuak pertsona guztientzako 
bidezkoa eta soziala izango den 
energia sistema sustatuko du.

Energia gaiak lantzen dituen sailak 
laguntza ekonomikoak emango ditu 
energia berriztagarriak lortzeko 
instalazio gehiago egiteko, 
adibidez, eguzki-plakak jartzeko.

27. Artikulua. 
Kontsumo-kooperatiba edo taldeak
eta hurbileko ekoizpena sustatzea. 

Nafarroako administrazio publikoek  

ondorengo hauetako gehiago egotea sustatuko dute:

•	 Energia berriztagarrien kooperatibak.

•	 Energia gertu ekoizten duten enpresak, 

hau da, hurbileko ekoizleak.

•	 Kontsumo-kooperatiben  

eta ekoizleen arteko batasuna,  

hurbileko energia-kontsumoa errazteko.

28. Artikulua. 
Foru intereseko inbertsioak. 

Nafarroako Gobernuak 

energia berriztagarrien hainbat proiektu onartzea

erraztuko du.

Adibidez, proiektu hauetan:

•	 Energia gordetzeko.

•	 Ikertzeko.

•	 Beirazko ontziak berrerabiltzeko.

•	 Eta beste asko.

29. Artikulua. 
Energia-banatzaileen betebeharrak. 

Energia-banatzaileak 

energia banatzen duten enpresak dira.

Zer betebehar dituzte 
energia banatzen duten enpresek?
 

•	 Energia gaiak lantzen dituen  

Nafarroako Gobernuko departamentuari 

energia-kontsumoei buruzko  

informazioa emango diote. 

•	 Nafarroako Gobernuak  

azpiegiturak energia berriztagarrietara egokitzeko 

zer behar dauden esango die.

30. Artikulua. 
Energia hidroelektrikoa. 

Energia hidroelektrikoa 

mugimenduan dagoen urarekin 

lortzen den energia da, 

adibidez, ur-errota batekin.

Energia-gaiak lantzen dituen sailak
zer egingo du energia hidroelektrikoarekin?

•	 Honako hauei lotuta dauden  

zentral hidroelektrikoak mantentzea sustatuko du:

- Ureztatzeko ur-urtegiak.

- Edateko ur-urtegiak.

- Industriarako ur-urtegiak.

•	 Lehendik dauden edo eraikiko diren urtegietan  

zentral berriak jartzea sustatuko du.

31. Artikulua. 
Energia eolikoa.  

Energia eolikoa 

haizearekin lortzen den energia da, 

adibidez, haize-errota batekin.

Zer egingo du Nafarroako Gobernuak 
energia eolikoarekin?

•	 Errotak zein lurzorutan jar daitezkeen  

eta zeinetan ez esango du. 

•	 Errotak zein lurzorutan jar daitezkeen erabakitzeko  

ingurumenarekin zerikusia duten  

baldintza batzuk hartuko dira kontuan. 

Adibidez:

- Ez dezatela paisaia hondatu.

- Inguruko nekazaritza.

- Inguruko kultura.

- Herri eta hiriei ez diezaiotela trabarik egin.

- Ez daitezela arriskutsuak izan.

•	 Parke eolikoak dituzten enpresek  

hegan egiten duten animalientzako 

heriotza-arriskuagatik 

diru bat ordaindu beharko dute.

32. Artikulua. 
Nekazaritza eta abeltzaintzako ustiategietan 
erregai fosilak erabiltzeko debekua. 

Nekazaritza eta abeltzaintzako ustiategiak 

nekazaritzarako eta abeltzaintzarako erabiltzen diren 

lurrak dira.

2030. urtetik aurrera 

nekazaritzako eta abeltzaintzako ustiategiek 

energia berriztagarriak bakarrik erabili beharko dituzte.

Baina ez nekazaritza eta abeltzaintzako ustiategi guztiek. 

Honako kasu hauetan bakarrik:

•	 500 animalia handi baino gehiago dituzten, 

adibidez, behiak edo zaldiak, 

abeltzaintzako ustiategiak.

•	 3 mila metro karratutik gorako berotegiak.

33. Artikulua. 
Energia fotovoltaikoa. 

Energia fotovoltaikoa 

eguzkiaren argiarekin lortzen den energia da, 

adibidez, eguzki-plaken bidez.

Nafarroako Gobernuak energia fotovoltaikoa 

zein eremutan instalatu daitekeen 

eta zeinetan ez esango du.

Etxebizitza babestuen eraikuntza berrietan 

nahitaezkoa izango da 

energia berriztagarrien iturriak instalatzea.

Etxebizitza babestuak 

Nafarroako Administrazio Publikoaren 

laguntzak jasotzen dituzten 

etxebizitza mota bat dira. 

Lehendik dauden eraikinetan 

energia fotovoltaikoko instalazioak jarri ahal izango dira 

betiere bateragarriak badira.

34. Artikulua. 
Dendroenergia. 

Dendroenergia egurretik lortzen den energia da.

Nafarroako Gobernuak 

etxebizitzen eraikinetan biomasa bidezko 

energia berriztagarri termikoen 

hornidurak instalatzea sustatuko du, 

hau da, egurra erretzearen bidez

energia lortu ahal izatea.

Hornidura horiek 

baldintza batzuk bete beharko dituzte.

35. Artikulua. 
Gas berriztagarriak eta energia alternatiboak. 

Nafarroako Gobernuak gas berriztagarrien 

eta erregai alternatiboen 

hornidura berriak instalatzea sustatuko du.

Era berean, hornidura horiek kudeatzen dituzten 

kooperatiba eta enpresa gehiago egotea sustatuko du.

36. Artikulua. 
Sorkuntza berriztagarrirako proiektuak 
tokiko partaidetzarekin. 

Nafarroako administrazio publikoek 
energia berriztagarrien 
sistema gehiago jartzea sustatuko dute.

Era berean, herritarrek eta enpresek 
energia berriztagarrien sistemen 
proiektuen garapenean eta kudeaketan
parte hartzea sustatuko dute.

Proiektuak tokiko partaidetzakoak izan daitezen
beharrezkoa da energia berriztagarrien 
sistemak instalatuko diren 
udalerrietako pertsona edo erakundeei 
proiektuaren erdian baino gehiagotan 
parte hartzea eskaintzea.

Beharrezkoa izango da ere
energia berriztagarriak instalatuko diren 
udalerrietako pertsonek edo erakundeek 
proiektuaren parte txiki batean gutxienez parte hartzea. 

Herritarrek parte hartu duten enpresen proiektuak ere 
tokiko partaidetzazko 
sorkuntza berriztagarriko proiektuak dira.

37. Artikulua. 
Azalera-eskubidea ezartzea.  

Administrazio publikoek

herritarren energia-komunitateei 

edo tokiko energia-komunitateei 

administrazio publikoaren lurretan 

eraikitzeko baimena eman ahal izango diete.

Herritarren energia-komunitateak 

energia kantitate txikiak 

ekoizten eta banatzen dituzten erakundeak dira 

eta erakundeen kideak diren 

pertsona eta herritarrei ematen diete energia.

Erakunde hauek bestelako onurak ere ematen dizkiete 

erakundea osatzen duten pertsonei eta herriei, 

adibidez, ingurumen, ekonomia eta gizarte onurak. 

Administrazio publikoek esango dute:

•	 Zein lursail erabil daitezkeen.

•	 Lur horiek zenbat denboraz erabil daitezkeen.

•	 Zenbat energia berriztagarri ekoitzi behar den.

•	 Instalazioek noizko hasi behar duten funtzionatzen.

•	 Energiaren herritarren komunitateek  

edo tokiko energia-komunitateek  

lurrak eman dien administrazio publikoarekin 

nola kolaboratu behar duten. 

•	 Energiaren herritarren komunitateek  

edo tokiko energia-komunitateek  

epea amaitzen denean  

lurra nola itzuli beharko duten.

•	 Herri-administrazioek kontratua baliogabetzeko   

eta lurrak itzultzeko eskatu ahal izango dute 

instalazioekin ondorengoa gertatzen bada:

- Ongi zainduak ez badaude.

- Seguruak ez badira.

- Behar baino gutxiago erabiltzen badira.

2. Kapitulua. Energia-efizientzia eraikuntzan  
eta kanpoko argiterian. 

Kapitulu honetako artikuluetan 

eraikinetan eta kaleko argietan 

energiaren erabilera nola hobetu 

aztertuko dugu.

38. Artikulua. 
Sistema termikoak bizitegi-erabilerako  
eta hirugarren sektoreko eraikinetan. 

Sistema termikoak 

etxebizitzetan eta eraikinetan 

tenperatura kudeatzeko modua dira.

Zer neurri hartuko ditu Nafarroako Gobernuak 
etxebizitzetako eta hirugarren sektoreetako eraikinetan 
sistema termikoak erabiltzeko?

Hirugarren sektoreko eraikinak 

jendearentzako zerbitzuko eraikinak eta enpresak dira.

•	 2027ko ekainaren 30etik aurrera  

etxebizitzetako eraikinetan  

erregai fosilekin* funtzionatzen duen 

sistema termikoak instalatzea saihestuko da.

•	 2027ko ekainaren 30etik aurrera  

gas naturala erabil daitekeen udalerrietan,  

etxebizitza-eraikinetan eta hirugarren sektoreko eraikinetan   

gas hori erabiliko da  

eta ez gasolioa. 

Gas naturala eta gasolioa ez dira gauza bera.

•	 Udalerri horietako etxebizitzen jabeei  

gasoliotik gas naturalera igarotzeko 

obrak egin ahal izateko  

laguntzak emango dizkie.

•	 2027ko ekainaren 30etik aurrera  

eraikin berri guztiek, erabat eraberrituko direnek  

edo beste zerbaitetarako erabiliko direnek  

energia berriztagarrietan oinarritutako  

berokuntza-sistema edo ur beroko sistema bat  

instalatu beharko dute. 

Energia berriztagarriak  

eraikinak behar duen energiaren erdia  

izan behar dira gutxienez.

•	 2025. urterako etxebizitza-eraikinek  

kondentsazio-galdarak erabili beharko dituzte,  

hau da, ur-lurrunaren beroa erabiltzen duten galdarak.  

Galdara hauek gas gutxiago erabiltzen dute  

eta CO2 gutxiago sortzen dute. 

•	 Klimatizazio	artifiziala,	 

adibidez, aire girotua,  

duten hirugarren sektoreko eraikinek  

ezin izango dituzte sarrerako ateak  

denbora guztian irekita eduki.

•	 Espazio irekiak klimatizatzeko, 

adibidez, karpa bat edo plaza bat,  

energia berriztagarriak  

edo autokontsumoko energia bakarrik  

erabili ahal izango dira. 

Autokontsumoko energia  

kontsumitzen dugun energia da  

eta adibidez, jartzen ditugun  

eguzki-panelak bezalako egituretatik dator.

•	 2023ko urtarrilaren 1etik aurrera  

haien berogailu propioa  

edo hozte-sistema ekoizten duten  

edo erabiltzen duten ura 

berotu duten etxebizitza-eraikinek  

ondorengo hauek izan beharko dituzte: 

- Kaloria-kontagailu bat galdara-gelan.

- Eguzki-instalazio termikoa badute

  kaloria-kontagailu bat. 

39. Artikulua. 
Sistema fotovoltaikoak.  

Sistema fotovoltaiko bat 

eguzki-plaken bidez lortzen den 

eguzki-energiako sistema bat da.

Zein eraikinek instalatu beharko dituzte 
sistema fotovoltaikoak beren lurretan?

•	 500 metro karratutik gorako eraikin berriek. 

Adibidez:

- Etxebizitza-eraikinek.

- Eraikin industrialek.

- Eraikin komertzialek. 

•	 Eraberritze osoa izango duten eraikinek.

•	 Beste zerbaitetarako erabiliko diren eraikinek.

•	 Sabaiko estalkiaren erreforma egiten duten eraikinek.  

Ondare arkitektoniko edo kulturala direlako

salbuespenak egingo dira 

sistema fotovoltaikoak instalatu ezin dituzten eraikinetan, 

adibidez, katedral bat.

Zein beste lekutan 
jarri beharko dira sistema fotovoltaikoak?

•	 Eguzki-plakak erabilera tertziarioko eraikin berrietako, 

hau da, eraikin industrial berrietako  

kanpoko aparkaleku-plazetan jarriko dira.

•	 Lehendik existitzen diren eraikinetan 

eta gutxienez azaleraren erdia  

merkataritza edo industria erabilerarako duten eraikinetan. 

Ezin badira artikulu honetako baldintzak bete  

eraikinen jabeek  

honako betebehar hauek izango dituzte:

•	 Energia berriztagarriak ekoizteko  

proiektuetan parte hartzea.  

Proiektuak ondorengoenak izan behar dira:

- Nafarroako administrazio publikoenak.

- Nafarroako Energia-trantsizioren Agentziarenak. 

- Tokiko energia-komunitateenak.

•	 Energia berriztagarrien instalazio propioak izatea 

eraikinak urtean zehar behar duen  

energiaren erdia baino apur bat gutxiago ekoizteko.

40. Artikulua. 
Energia-efizientzia eraikuntzan.  

Efizientzia	energetikoa eraikin, produktu 

edo zerbitzu batek funtziona dezan

behar den energia murriztea da.

2025eko urtarrilaren 1a baino lehen 
zer neurri hartuko ditu Nafarroako Gobernuak 
eraikinen eraginkortasun energetikoari buruz?

•	 Etxebizitza-eraikinek  

eta hirugarren sektoreko eraikinek  

kalifikazio	energetikoaren	 

ziurtagiria izan beharko dute,  

hau da, eraikin baten eraginkortasun energetikoa  

azaltzen duen dokumentua. 

Gobernuak ziurtagiri hori egiteko  

laguntzak emango ditu.

•	 Plan bat egingo du  

2030eko urtarrilaren 1etik aurrera  

etxebizitza-eraikinek  

B	motako	kalifikazio	energetikoaren	 

ziurtagiriak izan ditzaten. 

Kalifikazio	energetikoaren	ziurtagiriak	 

A letratik G letrara bitartekoak dira. 

A letrak esan nahi du  

eraikina oso eraginkorra dela  

eta G letrak esan nahi du  

eraikina ez dela batere eraginkorra.

•	 Nafarroako eraikinetan  

eraginkortasun energetikoa handiagoa izateko  

eta energia berriztagarriak gehiago erabiltzeko  

laguntzak emango ditu.

•	 2025eko urtarrilaren 1etik aurrera  

eraikin berriek energia berriztagarrien sistemak  

izan beharko dituzte.

41. Artikulua. 
Lizentziak ematea.

Lizentzia bat ematea 

baimen bat ematea da.

Lehen okupazioko lizentzia deitzen den 

baimen bat dago.

Baimen hau eraikina hasieran zegoen 

planari jarraituz eraiki dela frogatzen duten 

etxebizitza berriei ematen zaie.

Baimen hori izateko 

aurretik eraginkortasun energetikoaren 

ziurtagiria eduki behar da.

Obra bukaerako ziurtagiria izeneko 

ziurtagiri bat ere badago.

Ziurtagiri horrek 

obrak amaituta daudela dio.

Ziurtagiri hori obra hauetan garrantzitsua da:

- Errehabilitazio obretan.

- Eraberritze obretan.

- Eraikinaren erabilera aldatzeko obretan.

Ziurtagiri hori izateko 

aurretik energia-eraginkortasuneko ziurtagiria ere 

eduki behar da.

42. Artikulua. 
Gainazalean aparkaleku handiak aprobetxatzea.

Eguzki-plakak zein aparkalekutan jarri behar dira? 

•	 500 metro karratu baino gehiagoko  

kanpoko aparkaleku pribatuetako  

ondorengo eraikin berrietan:

- Eraikin komertzialetan.

- Eraikin industrialetan. 

- Erabilera tertziarioko beste eraikin batzuetan. 

•	 Lehendik dauden aparkalekuetan  

eta 1.500 metro karratutik gorako lursaila duten  

eta elektrizitatea kontratatuta duten eraikinetan. 

Ezin badira aparkalekuan eguzki-plakak jarri 

energia berriztagarrien  

beste sistema bat instalatu ahal izango dute  

gutxienez eraikinak behar duen  

energiaren erdia ekoizten duena.

•	 Hiriko lurzoruan dauden  

eta 1.000 metro karratutik gorakoak diren  

aparkaleku publikoetan.

•	 Udalerriek babesik behar ez duten  

landa-lurzoruan dauden aparkalekuetan  

energia berriztagarrien sistemak jartzera behartzea 

erabaki ahal izango dute.  

Landa-lurzorua adibidez, 

baso edo zelaiez batetako lurzorua da.

•	 Udalerriek salbuespen batzuk egin ahal izango dituzte  

honako kasu hauetan:

- Eguzki-plakak instalatzea ezinezkoa denean.

- Baliabide berriztagarri nahikorik ez egotean,  

  adibidez, eremu horretan ez duelako eguzkirik ematen.

- Paisaia edo ondarea babestu behar denen.

43. Artikulua. 
Energia-efizientzia kanpoko argiztapenean.

Zer neurri hartuko dituzte 
Nafarroako administrazio publikoek 
kanpoko argien inguruan?

•	 Kanpoko argi publikoek  

energia-kontsumoa murriztuko dute  

eta	A	kalifikazio	energetikoaren	ziurtagiria	 

izan beharko dute.

•	 Kanpoko argi publiko eta pribatuekin  

honako hauek lortuko dira:

- Ez dira balio astronomiko  

  eta natural handia duten eremuak argiztatuko,  

  adibidez, izarrak ikusteko leku polita direlako.

- Energia aurreztea.

- Argi-sistema adimenduna izatea,  

  adibidez, argiak bakarrik  

  argi naturalik ez dagoenean piztea.

- Energia berriztagarri publikoak erabiltzea.

- Kanpoko argiak etxebizitzetan ez sartzea  

  eta herritarrak ez molestatzea.

- Argi-kutsadura gutxiago egotea.  

  Argi-kutsadura gauez zeruan ikusten den  

		distira	artifiziala	da.

•	 Balio astronomiko eta natural handia duten eremuetan 

Nafarroako udalek arau zorrotzagoak  

jarri ahal izango dituzte  

argi-kutsadura gelditzeko.

•	 Udalek ere honako hauek azaltzeko 

plan bat egin beharko dute:

- Haien udalerrian dagoen  

  argiztapen publikoaren analisia.

- Kanpoko argi publikoaren sistema  

  modernoagoa izan dadin  

  zer neurri hartuko dituzten  

  eta neurriak noiz gauzatuko dituzten.

•	 Kanpoko argi-instalazio berriak  

modernoak izan beharko dira  

eta gutxienez aurreko argien  

eraginkortasun energetiko bera  

izan beharko dute.

•	 Monumentuetako, publizitate-karteletako  

eta dendetako argiak  

gauez kalean pertsonarik ez dagoen ordutegietan  

itzalita egon beharko dira.

•	 2030eko urtarrilaren 1a baino lehen  

Nafarroako errepideetan instalazio bereziak,  

adibidez, oinezkoentzako pasabideak  

eta errepideetako gurutzeak,  

denbora guztian zehar itzalita egongo dira  

eta gailuak edukiko dituzte  

pertsona bat edo ibilgailu bat  

gertu dagoela antzematean pizteko soilik.

•	 Nafarroako Gobernuko departamentuek  

argi publikoen sistemak aldatzeko edo egokitzeko 

laguntzak emango dituzte. 

3. Kapitulua. Mugikortasun iraunkorra.

Kapitulu honek hiri eta herrietan 

ahalik eta gutxien kutsatzeko 

nola mugitu azaltzen du.  

Iraunkorra hitzak jasangarria dela esan nahi du. 

44. Artikulua. 
Mugikortasun jasangarria bultzatzea. 

Nafarroako administrazio publikoek 
zer neurri hartuko dituzte mugikortasunean eta garraioan 
berotegi-efektuko gasen emisioak murrizteko?

•	 Herritarrek herri eta hirien erdigunetik mugitzeko  

motorreko ibilgailu gutxiago erabiltzea,  

adibidez, autoa edo motorra.

•	 Herritarrek herri eta hirietako erdiguneetan  

motorrik ez duten ibilgailu gehiago erabiltzea,  

adibidez, bizikleta edo patinetea.

•	 Herritarrek batez ere herrietan  

ibilgailua partekatzea  

eta hiri barruko eta hiriarteko garraioa hobetzea.

•	 Herritarrek trenak gehiago erabiltzea.  

Merkantziak trenez eramatea ere bai.

•	 Irisgarritasuna hobetzea.

•	 Segurtasuna hobetzea.

•	 Energia-kontsumoa murriztea  

eta berotegi-efektuko gasik  

isurtzen ez duten ibilgailuak erabiltzea,  

adibidez, auto elektrikoak.

•	 10 mila biztanletik gorako udalerriek  

10 kilometrora dauden udalerrietaraino  

bidegorria izango dute.

•	 Garraio departamentuak  

bi urtean behin txosten bat egingo du  

Nafarroan mugikortasun jasangarria  

nola doan azaltzeko.

•	 Mugikortasun jasangarrirako planetan  

genero-ikuspegia kontuan hartuko da.

45. Artikulua. 
Mugikortasun jasangarrirako planak.  

Udalerriek zer neurri hartuko dituzte 
mugikortasun jasangarrirako planak egiteko orduan?

•	 Bi urteko epean  

5 mila biztanletik gorako udalerriek  

mugikortasun jasangarrirako planak egingo dituzte  

edo lehendik dauden planak eguneratuko dituzte. 

Plan horiek banaka edo beste udalerri batzuekin  

egin ahal izango dituzte. 

Planek hau esango dute:

- Zer helburu dituzten  

  eta zer neurri hartuko dituzten.

- Atmosfera zeinen kutsatuta dagoen. 

- Berotegi-efektuko zenbat gas isurtzen diren.

- Eta beste gauza batzuk.

•	 Bi urteko epean  

Iruñerriko udalerriek Iruñerriko Mankomunitatearekin 

mugikortasun jasangarriko plan bat egingo dute.

•	 Nafarroako eskualdeek beren udalerrietan 

mugikortasun jasangarrirako  

plan bateratuak egin ahal izango dituzte.

•	 Berotegi efektuko gasen emisioak murrizteko  

mugikortasun iraunkorreko planetako neurriek  

honako hauek hartuko dituzte barne:

- 10 mila biztanletik gorako udalerrietan  

  emisio gutxiko eremuak egotea  

  eta eremu horietan,  

  adibidez, kutsatzen duten ibilgailu gutxi igarotzea.

- Herritarrak lekuetara oinez edo bizikletaz joatea.

- Garraio publikoa hobetzea eta sustatzea.

- Garraio publikoa elektrikoa izatea  

  eta gutxiago kutsatzeko  

  berotegi-efektuko emisio gutxiko erregaiak erabiltzea.

- Ibilgailu elektriko gehiago erabiltzea,  

  adibidez, auto elektrikoa edo patinete elektrikoa.

- 10 mila biztanle baino gehiago dituzten udalerrietan 

  merkantziak banatzen direnean  

  emisioak murriztea,  

  adibidez, kotxeak beharrean trenak erabiliz.

- Pertsonak lanera modu jasangarrian joatea, 

  adibidez, bizikletaz edo ibilgailua partekatuz.

Mugikortasun jasangarriko planak 

6 urterako izango dira.

46. Artikulua. 
Salgaien hiri barneko banaketan 
isurketak murrizteko plana.  

Bi urteko epean 

10.000 biztanletik gorako udalerriek 

salgaiak banatzeko orduan isurketak murrizteko 

plan bat egin beharko dute.

Horretarako salgaiak ibilgailu elektrikoekin 

edo 0 igorpeneko ibilgailuekin banatzea sustatuko dute.

0 isuriko ibilgailuak kutsatzen ez dutenak dira.

47. Artikulua. 
Enpresa eta instituzioen garraio jasangarrirako planak. 

Hiru urteko epean 

zein enpresa eta erakundek 
egin beharko dituzte nahitaez 
garraio jasangarriko planak?

•	 Zentro berean 200 pertsona baino gehiagok  

lan egiten duten lekuek.

•	 Merkataritza-gune handiek,  

adibidez, merkataritza-guneek.

•	 5.000 pertsona baino gutxiagoko udalerrietan dauden  

eta 200 pertsona baino gehiagok  

lan egiten duten industrialdeek. 

Kasu horietan planak  

industrialdean dauden enpresek  

eta udalek egingo dituzte.

Zer jaso behar dute plan horiek?

•	 Lanera doazen pertsonen  

mugikortasun jasangarria bultzatzeko neurriak.

•	 Pertsona gutxiagok beren ibilgailuarekin  

lanera joan behar izatea,  

adibidez, autobusa jarrita.

•	 Pertsonak lanera oinez, garraio publikoan  

edo 0 emisioko ibilgailuetan  

joan ahal izatea sustatzea.



101 

Klima-aldaketari eta energia-trantsizioari buruzko Foru Legea  | 3. Titulua

48. Artikulua. 
Ibilgailu elektrikorako 
edo zero isurketako ibilgailurako trantsizioa 
bidaiarien errepide-garraio publikoan. 

Nafarroako Administrazio publikoak 
zer neurri hartuko ditu garraio publikoan?

•	 Berotegi-efektuko gasak  
isurtzen dituzten garraio publikoko ibilgailuen ordez  
ibilgailu elektrikoak edo 0 emisiokoak jarriko ditu.

•	 2022ko urtarrilaren 1etik aurrera  
20 mila biztanletik gorako udalerrietan  
lizentzia berrien taxiak  
0 emisiokoak izango dira. 
Eurotaxiek, hau da, gurpildun ahulkien erabiltzaileek  
erabiltzen dituzten taxiek, 
ez dute baldintza hau bete behar. 

•	 2030eko urtarrilaren 1etik Aurrera 
taxi berriak 0 emisiokoak izan behar dira.

•	 2023ko urtarrilaren 1etik aurrera  
alokairuko ibilgailu berriak  
0 emisiokoak izan behar dira.

•	 Garraio publikoko gaiak  
lantzen dituzten administrazio publikoek  
eta errepideko garraio publikoko enpresek  
berotegi-efektuko gasen emisioak murrizteko  
energia-trantsizioko* plan bat egingo dute. 

49. Artikulua. 
Energia-trantsizioa errepideko salgai-garraio publikoan. 

Nafarroako Administrazio Publikoak 

egungo kamioiak 

0 emisioak diren kamioiengatik ordezkatzea bultzatuko du.

50. Artikulua. 
Mugikortasun elektrikoaren  
eta zero isurketen sustapena.  

Nafarroako Administrazio Publikoak 

mugikortasunean trantsizio energetikoa sustatuko du:

•	 Ibilgailu elektrikoak  

edo 0 emisio dituzten ibilgailuak kargatzeko  

puntu gehiago jarriko ditu.

•	 Egungo ibilgailuen ordez  

ibilgailu elektrikoak edo 0 emisiokoak erabiltzeko  

laguntzak emango ditu. 

Adibidez:

- Ibilgailu pribatuak.

- Taxiak.

- Garraio publikoa.

- Enpresa pribatuen ibilgailuak.

51. Artikulua. 
Tokiko produktuak kontsumitzea sustatzeko kanpainak.

Nafarroako administrazio publikoek 

herritarrek eta enpresek tokiko produktuak erosteko, 

Nafarroako produktuak erosteko

kanpainak eta akordioak egingo dituzte.

Horrela kanpotik 

produktu gutxiago ekarri beharko dira.

52. Artikulua. 
Aparkalekuak erreserbatzea.

Nafarroako administrazio publikoek 
zer neurri hartuko dituzte aparkalekuetan?

•	 Kalean eta aparkaleku publikoetan  

0 emisioko ibilgailuentzat 

plazak gordeko dituzte.

•	 Jarduera ekonomiko baterako  

modu publikoan erabiltzen diren  

40 plaza baino gehiagoko aparkaleku pribatuek,  

adibidez, merkataritza-guneek,  

0 emisioko ibilgailuentzako plazak gordeko dituzte.

4. Kapitulua. Klima-aldaketa moteltzea 
lehen sektorean eta hondakinen sektorean. 
 
Kapitulu honetan klima-aldaketak 

abeltzaintzaren, nekazaritzaren, 

arrantzaren eta hondakinen sektoreetan 

dituen ondorioak murrizteko moduari buruz hitz egiten da.

Hondakinak zaborrak dira. 

53. Artikulua. 
Energia-trantsiziorako 
eta klima-aldaketa moteltzeko  
jardute-ildoak lehen sektorerako.

Gogoratu lehen sektorea 

naturako lehengaiak lortzeko jarduerak direla,

adibidez, nekazaritza, abeltzaintza edo arrantza.

Nafarroako Gobernuak zer neurri hartuko ditu 
nekazaritzan eta abeltzaintzan?

Klima-aldaketa gelditzeko planak egingo ditu.

Ura, lurzorua eta airea 

modu egokian erabiliko dira 

eta biodibertsitatea, ingurumena eta paisaiak babestuko dira.

Horretarako:

•	 Metano-gasak  

eta berotegi-efektuko beste gas batzuk murriztuko dira. 

Metano-gasak animaliek botatzen dituztenak dira.

•	 Ongarri kimikoaren ordez  

ongarri organikoa jarriko da. 

•	 Eremu batean dagoen abere-kopurua  

eta egiten dituzten isuriak berdindu egingo dira,  

adibidez, gorozkiekin edo gernuarekin. 

Gorozkiak edo gernua  

lurrerako ongarri gisa erabiliko dira.

•	 Uraren kalitatea hobetuko da. 

Horretarako:

- Ura modu jasangarrian kudeatuko da.

- Nekazaritzarako erabiltzen den ura  

  hobeto aprobetxatuko da.

•	 Lurraren higadura murriztuko da  

eta plan bat egingo da  

Nafarroako nekazaritza zein eremu  

higatuta dauden jakiteko. 

•	 CO2 hustubide gehiago sortuko dira. 

Gogoratu hustubideak  

CO2 gordetzeko eta gero erabiltzeko lekuak direla.

•	 Biodibertsitatearen, lurzoruaren  

eta uraren babesa hobetuko da.

•	 Produktu ekologikoen 

eta hurbilekoen kontsumoa sustatuko da.

•	 Sasoiko, kalitatezko eta hurbileko produktuekin  

elikadura osasuntsua eta osasungarria sustatuko da.

•	 Nekazaritza eta abeltzaintza prozesu osoak  

eraginkorrak izan behar dira  

eta energia berriztagarriak erabili behar dituzte.

•	 Traktoreak bezalako makinak 

energia aurrezten duten  

eta berotegi-efektuko gas gutxiago isurtzen dituzten 

beste makina batzuengatik aldatzea sustatuko da.

•	 Plastiko biodegradagarriak erabiliko dira,  

hau da, produktu naturalekin  

deskonposatu ahal diren plastikoak.  

Hauek ez diote naturari kalterik egiten.   

Behin baino gehiagotan erabil daitezkeen ontziak  

eta garraio-kutxak ere erabiliko dira.

•	 Eraikin, etxebizitza eta altzari publikoetan  

egur gehiago erabiliko da.

•	 Basoak modu jasangarrian kudeatuko dira.  

Honen helburuak hauek dira:

- Sute-arriskua murriztea.

- CO2 gehiago gordetzea. 

- Landa-eremuetan enplegu gehiago egotea.  

  Horrela herrietan pertsona gehiago biziko dira  

  eta basoak hobeto zaindu ahal izango dira.

•	 Nekazaritza eta abeltzaintzako proiektuetan  

genero-ikuspegia kontuan hartuko da.

Nafarroako Gobernuak lehen sektoreari

laguntzak emango dizkio

neurri hauek bete ahal izateko.

54. Artikulua.
Basoetako zuraren eta biomasaren 
erabilera sustatzeko plana. 
Karbono hustubideak. 

Nolakoa izango da Ingurumen Sailak 
berotegi-efektuko gas gutxiago erabiltzeko
2 urtean egingo duen plana?

•	 Helburua egur eta baso-biomasa gehiago erabiltzea da. 

Baso-biomasa basoetatik lortzen den  

materia organikoa da.  

Gero erregai bihurtu daiteke.

•	 Basogintzako biomasa erregai bihurtuko duten  

enpresa txiki eta ertain gehiago egotea sustatuko du.

•	 Langile teknikoek,  

batez ere lanbide-heziketakoek,  

gai horri buruzko prestakuntza jasotzea sustatuko du.

•	 Nafarroako Gobernuak  

mendi eta basoetan neurriak hartuko ditu  

hauek hain kalteberak izan ez daitezen  

eta orain duten hustubide-ahalmena hobetzeko.



111 

Klima-aldaketari eta energia-trantsizioari buruzko Foru Legea  | 3. Titulua

•	 Karbono-hustubideak hobetzeko Planak 

ekintza hauek izango ditu:

- CO2a materia organikoan bihurtzeko  

  zuhaitz eta landare gehiago egotea.

- Zuhaitz eta landare autoktonoen  

  espezie gehiago egotea,  

  hau da, inguruko espezie tipikoak izatea.

- Hondatuta dauden lurretan  

  zuhaitzak landatzea.

- Suteak ekiditeko  

  eta mendia garbitzeko programak hobetzea.

- Ekosistema naturalak kontserbatzea eta konpontzea.

- Lurra higatzea edo hondatzea.

55. Artikulua. 
Energia berriztagarriak
nekazaritza eta abeltzaintzako ustiategietan txertatzea.

Nekazaritza eta abeltzaintza ustiategiak

instalazioak edo eraikuntzak dira.

Urtean 1.000 kilobatio baino gehiago 

kontsumitzen dituzten nekazaritza eta abeltzaintza instalazioek 

5 urte dituzte beren eraikinetan

energia berriztagarriak instalatzeko.

Instalazioaren jabea bertan bizi denean 

eta energia-kontsumoa 4 mila kilowattetik gorakoa bada

energia berriztagarriak instalatu beharko ditu.

Nekazaritzako eta abeltzaintzako instalazioek

 ez dute energia berriztagarririk instalatu beharko 

energia berriztagarriak ekoizteko 

eta gas-isurketak murrizteko 

proiektuetan parte hartzen dutenean.

Proiektu hauek honakoenak izan behar dira.

•	 Nafarroako administrazio publikoenak.

•	 Nafarroako Energia-trantsizioaren Agentziarenak.

•	 Enpresa pribatuenak.

56. Artikulua. 
Lurzoruaren nutrizioa.

Lurra elikatzeko eta zaintzeko 

beharrezkoa den ongarri eta material kopurua 

erabiliko da bakarrik. 

Horrela berotegi-efektuko gas gutxiago isuriko dira 

eta lurraren azpian eta atmosferan dagoen ura 

gutxiago kutsatuko da.

2 urteren buruan 

Nekazaritza eta Abeltzaintza Sailak 

ura eta lurzorua babesteko arau batzuk jarriko ditu.

Arau horiek honako hauekin dute zerikusia:

•	 Lurzorua ongarritzea. 

Ongarritzeak lurrari substantziak botatzea da  

horrela gehiago ekoiztu dezan.

•	 Abereen gorotzen tratamendua.

•	 Lurrera botatzen dituzten  

gainerako materialak erabiltzea.

57. Artikulua. 
Hondakinen sektoreko moteltzea.

Ingurumen Sailak 
zer neurri hartuko ditu hondakinen gaian?

Ekonomia zirkularreko agenda bat egingo du.

Gogoratu ekonomia zirkularra 

produktuak eta zerbitzuak sortzen dituen 

sistema ekonomiko eta soziala dela

baina ura, energia eta lehengai gutxiago kontsumitzen dituela.

Agenda hau 

ondorengo hau ongi kudeatzeko 

baliagarria izango da:

- Baliabideak.

- Ekoizpena.

- Kontsumoa

- Hondakinak.

- Berrikuntza ekologikoa.

- Diseinu ekologikoa.

•	 Hondakinen gaiari buruz egiten diren azterlanetan  

eta sentsibilizazio-kanpainetan  

genero-ikuspegia kontuan hartuko du 

batez ere etxeko hondakinei dagokienez.

•	 Hondakinei buruz hartzen diren neurriek  

berotegi-efektuko gasen emisioak murriztuko dituzte. 

Era berean, hondakin asko egotea  

saihesteko ahalegina egingo da  

eta materialak berrerabil daitezen sustatuko da.

•	 Ekonomia zirkularrean  

berritzeko proiektuak sustatuko ditu. 

Horretarako dirulaguntzak emango dituzte.

Nafarroako hondakinen planak 

eta hondakinen gaian hartzen diren 

gainerako neurriek 

berotegi-efektuko gasen emisioak 

murriztu behar dituzte. 

5. Kapitulua.  
Klima-aldaketa moteltzeko tresnak.

Kapitulu honetako artikuluek 

klima-aldaketa geldiarazteko 

erabiliko ditugun tresnei buruz hitz egiten dute.

58. Artikulua. 
Karbono-aztarnaren kalkulua 
eta energia eta karbono-aztarna murrizteko planak.  

Karbono-aztarna pertsona, erakunde, 

enpresa edo ekitaldi batek sortzen dituen 

berotegi-efektuko gasen emisioa da.

Nafarroako Gobernuak zer egingo du 
karbono-aztarnaren 
eta energia murrizteko planen inguruan?

•	 Urte eta erdiko epean  

beren karbono-aztarna kalkulatu  

eta argitaratu behar duten  

Nafarroako enpresen zerrenda egingo du. 

Horretarako, genero-ikuspegia hartuko da kontuan  

emakumeek eta gizonek  

egiten duten kontsumoa ezagutzeko.

•	 Beren karbono-aztarna  

kalkulatu behar duten enpresek  

plan bat egin beharko dute  

berotegi-efektuko gasen emisioak murrizteko. 

Plan hau 5 urterako izango da  

eta zenbat karbono-aztarna murriztuko den  

eta nola egingo den azalduko du.

59. Artikulua.  
Produktu eta zerbitzuen  
karbono-aztarnaren erregistroa.

Ingurumen Departamentuak 

Nafarroako produktuen eta zerbitzuen 

karbono-aztarnaren erregistroa sortu du.

Produktu edo zerbitzu batek 

zenbat karbono-aztarna duen erregistratzea 

borondatezkoa izango da.

Nork eman dezake izena Erregistroan?

Nafarroan produktu edo zerbitzu bat 

ekoizten, banatzen eta saltzen duten 

pertsona eta enpresa publiko edo pribatuek.

Erregistroan inskribatu ondoren 

gutxienez 2 urtez egon beharko dute bertan.

Zein datu dira derrigorrezkoak 
Erregistroan inskribatzeko?

•	 Urtean zenbat karbono-aztarna isurtzen duten.

•	 Emisioak murrizteko dituzten planak.

•	 CO2a xurgatzeko dituzten borondatezko proiektuak.

Ingurumen Sailak 

honako hauei buruzko arauak egingo ditu:

- Erregistroa nola funtzionatuko duen  

  eta nola antolatuko den.

- Inskripzioa nola egingo den.

- Erregistroan produktu edo zerbitzu motaren arabera  

  altak eta bajak nola egingo diren.

- Logotipoa. 

  Pertsona edo enpresa bat  

  erregistroan inskribatuta dagoenean  

  bere dendan edo produktuaren etiketan  

  Erregistroaren logotipoa jarri ahal izango du.

- Erregistroa erabiltzeko baldintzak eta betebeharrak.

- Erregistroan inskribatuta egotearen  

  ziurtagiria jasotzeko baldintzak.

- Karbono-aztarna nola kalkulatu.

- Erregistroan inskripzioa  

  nola berritu edo kendu.

Erregistroan inskribatuta dauden produktuek 

etiketan edo bilgarrian 

haien karbono-aztarna zein den adierazi behar dute. 

Ingurumen Departamentuak

gutxienez 2 urtean behin 

Nafarroako karbono-aztarna argitaratuko du.

60. Artikulua. 
Produktuen, zerbitzuen 
eta horniduren karbono aztarna kontratazio publikoan.

Nafarroako Administrazio Publikoak 

eta gainerako sektore publikoak

produktu, zerbitzu eta horniduretarako 

lehiaketa ekonomikoak egiten dituzte.

Lehiaketa ekonomikoa 

Administrazio Publikoari produktu, 

zerbitzu edo hornidura bat aurkeztea da 

hautatua izan dadin.

Lehiaketa horiek irabazteko 

oso garrantzitsua izango da 

aurkezten diren produktuek, zerbitzuek 

eta hornidurek karbono-aztarna izatea.

Lehiaketetara aurkezten diren 

pertsonek edo entitateek 

karbono-aztarna dutela frogatzeko

Nafarroako produktu, zerbitzu eta erakundeen 

karbono-aztarnaren erregistroko inskripzioa 

aurkeztu dezakete.

Beste proba batzuk ere aurkeztu ditzakete.

Baldintza hauek

lege hau argitaratu eta 2 urtera 

nahitaezkoak izango dira.

4. Titulua. Klima-aldaketara moldatzea. 

Titulu honetako artikuluek 
ingurune desberdinetan 
klima-aldaketara nola egokituko garen azaltzen dute.

61. Artikulua
Klima-aldaketara moldatzea.

Nafarroako Gobernuak
nola prestatuko du Nafarroako gizartea 
klima-aldaketara egokitzeko?

•	 Klima-aldaketaren ondorioen jarraipena  
nola egin eta nola murriztu aztertuko du.

•	 Klima-aldaketak honako hauetan duen eragina  
hobeto ezagutzeko ikerketa sustatuko du:

- Ingurumena.

- Azpiegiturak.

- Jarduera ekonomikoa.

- Osasuna.

- Ongizatea.

•	 Klima-aldaketaren aurka borrokatzeko  
administrazio-koordinazioak  
nolakoa izan behar duen esango du.

•	 Klima-aldaketaren ondorioak murrizteko  
neurriak hartuko ditu.

•	 Nafarroa klima-aldaketara hobeto moldatzeko  
gizarte-eragileak informatu,  
sentsibilizatu eta babestuko ditu.

•	 Klima-aldaketara egokitzeko dauden planak  
nola berrikusi behar diren esango du.

•	 Ur gutxiago kontsumitzeko  
neurriak hartuko ditu.

62. Artikulua. 
Klima-aldaketara egokitzea ingurune naturalean.

Nafarroako Gobernuak 
eta Nafarroako gainerako administrazio publikoek 
zer egingo dute natura klima-aldaketara egokitzeko?

•	 Hartzen dituzten neurri guztiek  
biodibertsitatea eta baliabide naturalak  
errespetatuko dituzte.

•	 Honako plan hauek gauzatzeko dirua dagoela  
koordinatuko eta ziurtatuko dute:

- Lurraldearen plangintza.

- Babes zibila. 
  Babes zibila pertsonak babesteaz arduratzen da,  
  adibidez, hondamendi bat dagoenean.

- Kudeaketa.

- Natura guneak eta espezie mehatxatuak babestea 
  eta berreskuratzea.

- Suteen eta bestelako arriskuen prebentzioa.

- Ikerketa.

•	 Neurri hauek hartuko dira:

- Espezie inbaditzaileek,  
  hau da, inguruan ohikoak ez direnek,  
  nola eboluzionatzen duten jakitea. 
  Zeintzuk diren hobekien egokitzen diren espezieak  
  eta zeintzuk diren klima-aldaketarekiko sentikorrenak.

- Klima-aldaketaren ondorioak murrizteko  
  neurriak hartuko dira.

- Lurreko ekosistemak kontserbatzea  
  eta berreskuratzea. 
  Lurreko ekosistema  
  organismo batzuk bizi diren tokia da,  
  adibidez, oihana.

- Uretako ekosistemak  
  kontserbatzea eta berreskuratzea.

- Natura errespetatzen duten  
  ibai-emariak diseinatzea.

- Lur hezeak mantentzea.

- Larrialdi klimatikoei aurrea hartzea,  
  hau da, lehorte, uholde, beroaldi edo suteak ekiditea.

- Mendi eta basoen kudeaketa jasangarria izatea,  
  energia berriztagarrien baliabide gehiago aurkitzea  
  eta lurzoruak CO2 gehiago xurgatzea.

- Izurriteetara, gaixotasunetara  
  eta klima-aldaketara ondo egokitzen diren  
  espezieen ikerketa sustatzea.

- Espezie inbaditzaileak ez erreproduzitzea.

- Klima-aldaketaren ondorioak ebaluatzea.



125 

Klima-aldaketari eta energia-trantsizioari buruzko Foru Legea  | 4. Titulua

63. Artikulua. 
Klima-aldaketara moldatzea landa ingurunean.

Landa-inguruneko departamentuak 
lehen sektorean
klima-aldaketaren jarraipena egiteko 
sistema bat sortuko du. 
Gogoratu lehen sektorea 
naturatik lehengaiak lortzeaz arduratzen dela, 
adibidez, nekazaritza, abeltzaintza edo arrantza.

Nafarroako Gobernuak 
zer egingo du landa-ingurunea 
klima-aldaketara egokitzeko?

•	 Besteak beste  
honako hauek sustatuko ditu:

- Ur-baliabideak erabiltzea. 

- Nekazaritzaren produktibitatea hobetzea.

- Tenperatura-aldaketetara  
  eta lehorteetara hobeto egokitzen diren  
  landareei buruzko ikerketak egitea.

- Ongarrien erabilera arautzea.

- Animaliak elikatzeko arauak jartzea. 

- Nekazaritzan klima-aldaketara 
  ondo egokitzen diren  
  espezie autoktono gehiago egotea.

- Nekazaritzan eta abeltzaintzan dauden 
  izurriteen edo gaixotasunen jarraipena egitea.

•	 Lege hau argitaratu eta urtebetera  
berotegi-efektuko gasen emisioa  
murrizten laguntzen duten  
nekazaritza-jardunbide egokien  
gida egingo du.

•	 Laguntzak emango ditu  
eta neurriak hartuko ditu  
2030. urterako:

- Nafarroako 100 nekazaritza-lurretatik  
  25 lur ekologikoak izateko.

- Abeltzaintza ekologiko gehiago egoteko.

- Hurbileko merkatu gehiago egoteko,  
  hau da, tokiko produktuak erosi  
  eta saltzen diren leku gehiago egoteko

64. Artikulua. 
Klima-aldaketara moldatzea 
hiri ingurunean.

Nafarroako Gobernuak 
zer egingo du hiri-inguruneak, 
hau da, herri handiak eta hiriak 
klima-aldaketara egokitzeko?

•	 Honako kasu hauetan  
tenperatura sistemak  
eta jarduteko modua hobetzea:

- Egoera klimatiko arriskutsuak daudenean,  
  adibidez, uholdeak edo bero-boladak.

- Espezie inbaditzaileak datozenean.

- Polen asko dagoenean.

- Airearen kalitatea txarra denean.

Jarduteko modu honek 
desgaitasuna duten pertsonen beharrak 
kontuan hartuko ditu.

•	 Lurralde eta hirigintza planek,  
besteak beste, nekazaritzarako  
zein hiri-lurzoru erabil daitezkeen  
eta baratzak non egon daitezkeen esango dute. 
Gogoratu hirigintza-planek  
hiriak eta herriak nora eraiki behar diren  
esaten dutela.

•	 Zerbitzu publikoak, azpiegiturak,  
garraioa eta eraikinak babestea. 
Horretarako honako hauek kontuan hartuko dira:

- Eraikinaren orientazioa.

- Itzalguneak.

- Berdeguneak.

- Hustubide jasangarriak,  
  hau da, ura zaintzen dutenak. 

•	 Urbanizazio berriek  
edo berriro urbanizatzeko proiektuek  
hustubide jasangarriko drainatze-sistema 
eta natura gehiago izatea.

•	 5 mila biztanletik gorako udalerrietan  
alokairuko baratza publikoak egotea.

•	 Udalerri handietan  
kaleak berotu ez daitezen neurriak hartzea. 
Eraikin berrien eta berritzen diren eraikinen teilatuak  
landaretzaz estaltzeko laguntzak emango dituzte. 

•	 Eta beste gauza batzuk.

65. Artikulua
Sektore-plangintza eta klima-aldaketa.

Artikulu honek  
sektore hauetako planei eragiten die:

- Nekazaritza.

- Abeltzaintza.

- Baso-kudeaketa.

- Arrantza.

- Energia.

- Garraioa.

- Hondakinen kudeaketa.

- Ur-baliabideen kudeaketa.

- Turismoa.

- Hiri-lurraldearen, landa-lurraldearen  
     edo lurzoruaren antolamendua.

- Honako hauek eraikitzea:

· Azpiegitura berriak, 
  adibidez, merkataritza-gune berriak.
· Lurreko eta trenbideko garraioa.
· Energia-sistemak.
· Hondakin-sistemak.
· Ur-sistemak.

Zer jaso behar dute plan hauek?

•	 Klima-aldaketaren eraginekiko  
kaltegarritasunaren azterketa,  
hau da, klima-aldaketak  
sektore bakoitzean duen eragina. 
Baita horretara egokitzeko neurriak  
eta jarraipen sistema bat ere.

•	 Berotegi-efektuko  
zenbat gas isurtzen duen jakitea.

•	 Berotegi-efektuko gasen  
emisioak murrizteko helburuak.

66 Artikulua. 
Klima-aldaketara moldatzea 
uraren ziklo integralaren  
plangintza eta kudeaketaren arloan.

Zer egingo du Nafarroako Gobernuak
ur-baliabideak klima-aldaketara egokitzeko? 

Gogoratu ur-baliabideak 
ura duten baliabideak direla, 
adibidez, lakuak edo ibaiak.

•	 Klima-aldaketak ur-baliabideetan  
nola eragiten duen ebaluatzea.

•	 Ekosistemak konpontzeko  
eta uraren zikloa kudeatzeko dirua ematea,  
hau da, ura leku batetik bestera pasatzea. 
Gogoratu ekosistemak  
lurralde jakin batean dauden  
izaki indibidualek osatutako sistemak  
eta haien arteko erlazioak direla. 

•	 Uraren baliabideak energiaren ikuspegitik  
modu egokian erabiltzea  
uraren sistemak hobetzeko  
eta lehorteren bat egonez gero 
uraren beste erabilera batzuen gainetik, 
adibidez, ureztatzearen gainetik, 
hiri-hornidurari lehentasuna emateko. 

•	 Kutsatutako ura aprobetxatzea  
eta industria-eremuan erabiltzea. 

•	 Klima-aldaketak  
uraren kudeaketan eta biztanlerian 
duen eraginean zer eragin duen ikertzea.

Nafarroako Gobernuak hiriko urari dagokionez
honako hau kontuan izango du:

•	 Garapen ekonomiko eta sozialerako ona izatea.

•	 Pertsonen osasuna zaintzea. 

•	 Ekosistemetan eragin negatibo gutxiago izatea.

Plangintza hidrologikoko eta hiri-erabilerako 
uraren ziklo integralaren kudeaketako departamentuak 
plan bat egingo du ura garbitzeko, 
pertsona guztiek etxean behar duten ura 
prezio eskuragarrian izateko 
eta oinarrizko beharrei erantzuteko. 

Nafarroako Gobernuak 
plan horren jarraipen sistema bat eginen du.

67 Artikulua. 
Baliabide hidrikoak.

Nafarroako Gobernuak 
sistema hidrikoa babesteko 
hartuko dituen neurriek
zer hartu behar dute kontuan?

•	 Sistema hidrikoa babesteko:

- Neurriak hartuko dira  
  Nafarroatik bakarrik igarotzen diren  
  ibaiertzetan eta ibaietan bizi diren  
  animalien bizitza mantentzeko.

- Ur-hornidurako sareak  
  elkarren artean konektatuta egongo dira.

- Energiaren ikuspegitik uraren baliabideak  
  modu egokian erabiltzea 
  uraren ekosistemak hobetzeko  
  eta lehorteren bat egonez gero 
  uraren beste erabilera batzuen gainetik,  
  adibidez, ureztatzearen gainetik, 
  hiri-hornidurari lehentasuna ematea. 

- Lurraren azpian dagoen ura 
  eta lurraren azalean dagoen ura  
  zeinen kaltebera den ebaluatuko da.

•	 Administrazio publikoak  
Nafarroako lurzoruak nola erabiltzen diren  
eta uraren zikloarekin zer lotura duten aztertzeko  
ikerketak egitea sustatuko du. 
Etorkizuneko planetan  
ikerketa horien emaitzak kontuan hartuko dira.

•	 Klima-aldaketaren ondorioak murrizteko  
eta ur-baliabide gehiago egoteko  
Nafarroako administrazio publikoek  
lehorte-planak egingo dituzte.

•	 Pertsona guztiek  
ura eskuratzeko eskubidea dute. 
Ura publikoa izan behar da  
eta batez ere pertsonak hornitzeko erabiliko da.

•	 Ura erregulatzeko, hornitzeko 
eta garbitzeko moduari buruzko arauak  
berrikusi eta eguneratuko dira.

68. Artikulua. 
Energia-pobrezia.

Energia-pobrezia pertsona batek 
energia eskuratu ezin duenean sortzen da, 
adibidez, pertsona batek argia ordaindu ezin duenean 
eta kendu egiten diotenean.

Zer egingo du Nafarroako Gobernuak 
diru gutxi duten pertsonak eta familiak babesteko?

•	 Energia-pobrezian dauden pertsonek  
elektrizitatea eskura dezaketela ziurtatzeko  
neurriak hartuko ditu. 
Pertsona hauek argia ordaindu ezin duten  
edo argi asko kontsumitzen duten  
eraikin zaharretan bizi diren pertsonak dira

•	 Edateko uraren, elektrizitatearen eta gasaren enpresek 
neurriak hartuko dituzte  
pobrezia-egoeran dauden pertsonek  
beren zerbitzuez baliatu ahal izan daitezen. 
Pertsona bati zerbitzuaren hornidura eten ahal izango zaio 
bakarrik pertsona horrek  
fakturak ordaintzeko adina diru ez duela dioen  
gizarte-zerbitzuen txosten bat badago.

•	 Energia elektrikoaren enpresek  
Nafarroako Klima Funtsari* 
energia-pobrezia egoeran dauden  
pertsonen beharrak asetzeko 
behar duen energia emango diote.

Klima Funtsa *:
Klima-aldaketa gelditzeko 
dirua da.

69. Artikulua. 
Moldatzea osasunaren 
eta gizarte-sektore zaurgarrien arloan.

Zer egingo du Nafarroako Gobernuak 
pertsona ahulenak babesteko planekin? 
Adibidez adineko pertsonak, emakumeak 
edo desgaitasuna duten pertsonak babesteko.

•	 Neurri hauek hartuko ditu:

- Klima-aldaketak pertsonen osasunean dituen  
		ondorioak	identifikatzea,	prebenitzea	eta	ebaluatzea.

- Gaixotasunak zein espeziek sor ditzaketen jakitea  
  eta horien ondorioak saihesteko edo murrizteko  
  neurriak hartzea. 
  Espezie exotikoak badira, 
  adibidez, Asiako liztorra, 
  neurriak hartuko ditu horiek ezabatzeko  
  eta ezin badira ezabatu  
  neurriak hartuko ditu horiek murrizteko.

- Herritarrei arriskuei eta prebentzio-neurriei buruzko  
  informazioa ematea. 
  Informazio horrek desgaitasuna duten pertsonentzat  
  irisgarria izan behar du.

- Ingurumen-baldintza txarrek eta klima-aldaketak 
  osasunean zer ondorio dituzten ikertzea.

•	 Bidezko energia-trantsiziorako  
eta justizia klimatikorako plan bat egingo du. 
Plan horretan trantsizio energetikoaren  
eraginpean dauden sektore ekonomiko eta sozialen  
azterketa egingo da  
eta ondorioak murrizteko neurriak hartuko dira.

70. Artikulua. 
Turismoaren arloan egokitzea.

Nafarroako Gobernuak eta toki entitateek 
zer neurri hartuko dituzte 
turismoa jasangarriagoa izan dadin, 
lurraldea gehiago errespeta dezan 
eta baliabide gutxiago kontsumitu ditzan?

•	 Turismoaren sustapenean  
jasangarritasuna kontuan hartzea. 
Adibidez, turismoa egiten dugunean  
ingurumena zaindu behar dugula kontuan izan behar da.

•	 Klima-aldaketak  
turismoan dituen ondorioak ebaluatzea.

•	 Turismoa egiten duten pertsonak  
eta turismo-sektoreko langileak  
klima-aldaketaren ondorioei  
eta baliabideen erabilera jasangarriari buruz sentsibilizatzea.

•	 Jarduera eta establezimendu turistikoetarako  
ingurumen-ziurtagiriak ematea. 
Adibidez, klima-aldaketaren aurka borrokatzeko  
ondo doana kontuan hartzen duten jardueretarako.

•	 Instalazio eta jarduera turistikoetan neurriak hartzea:

- Berritzapen energetikoak egitea.

- Energiaren eta uraren kontsumoa murriztea.

- Energia berriztagarriak handitzea,  
  adibidez, alokairuko auto elektrikoak erabiliz.

5. Titulua. Administrazio jasangarria

1. Kapitulua. Jarduketa orokorrak  

Kapitulu honetako artikuluetan 
administrazioak klima-aldaketa hobetzeko 
zer egingo duen azalduko dugu.

71. Artikulua 
Administrazio publiko eredugarria. 

Eredugarriak esan nahi du 
zerbait onaren adibidea ematen duela.

Nafarroako Administrazioa eta toki entitateak 
eredu izango dira eredu energetikoaren aldaketan 
eta klima aldaketaren murrizketan.

Legeetan klima-aldaketaren gaia 
kontuan hartu beharko da.

Ingurumen sailak  araudietako proposamenen 
klima-aldaketaren ondorioak ebaluatzeko 
txostena egingo du.

72. Artikulua. 
Administrazio publikoen betebeharrak  
eta baliabide-mobilizazioa.  

Politika publikoak diseinatzerakoan 
Nafarroako Administrazio Publikoak 
eta toki entitateek klima aldaketa 
eta CO2rik gabeko ekonomiarako trantsizioa
kontuan hartuko dituzte.

•	 Berotegi-efektuko gasen emisioak murrizteko  
neurriak hartuko dituzte.

•	 Txosten bat egingo dute  
eta bertan honako hauek idatziko dituzte:

- Helburuak.

- Ekintzak.

- Ebaluazioa.

Nafarroako Gobernuak eta toki entitateek 
plan bat egingo dute ere
2040ko abenduaren 31 baino lehen 
beren jardueretan CO2rik ez isurtzeko.

5 mila pertsona baino gehiagoko udalerriek 
ekintza-plan bat izan beharko dute 
klima-aldaketaren ondorioak murrizteko.

73. Artikulua. 
Karbono-hustubideak. 

Gogoratu karbono-hustubideak 
atmosferatik CO2a ateratzeko prozesuak direla
hau leku batean gordetzeko eta ondoren erabiltzeko.

Zer egingo dute Nafarroako Administrazio Publikoak 
eta toki entitateek karbono-hustubideak hobetzeko?

•	 Landaredia landatuko dute  
eta lurzorua hobetuko dute  
CO2 gehiago xurgatu dezaten.

•	 Mendiak eta basoak modu jasangarrian kudeatuko dituzte  
eta espezie autoktonoak landatuko dituzte,  
hau da, zonaldeko landareak.

•	 Hondatutako lurzorua konponduko dute 
zuhaitzak eta landareak landatzeko.

•	 Lurzoruak zenbat CO2 xurgatzen duen neurtuko dute.

•	 Suteak prebenitzeko programak hobetuko dituzte.

•	 Ekosistema naturalak zaintzeko eta konpontzeko 
arau batzuk jarriko dituzte.

•	 Herri eta hirietan  
berdegune gehiago sortuko dituzte.

•	 Materia organikoa zaintzeko  
aldapetako lurzoruaren higadura prebenituko dute. 

•	 Natura 2000 Sarean klima-aldaketa sartzea.

•	 Nafarroako natur gune babestuak  
klima-aldaketara egokitzea,  
adibidez Urederraren iturburua  
eta abereentzako bideak.

•	 Migratzen duten animaliak babesteko  
babeslekuak sortzea,  
adibidez, etxolak.

•	 Suntsituta dauden hezeguneak  
eta antzeko eremuak zaintzea.

•	 Karbono-hustubideak ikertzea.

Enpresa edo erakunde bakoitzak 
isuri ditzakeen berotegi-efektuko gasen 
limite bat du.
Enpresek edo erakundeek 
gas gehiago isurtzen dituztenean 
dirua ordaindu behar dute.
Hau ezin da gas guztiekin egin.

Horregatik Ingurumen Sailak 
lege bat onartuko du 
enpresek edo erakundeek 
gas horien isuriak,
hau da, diruarekin konpentsatu ezin diren gasen isuriak, 
beste modu batean konpentsatu ditzaten.

Gas horiek konpentsatzeko 
enpresek eta erakundeek 
ingurumena zaintzen lagunduko duten
proiektuak egin beharko dituzte.

74. Artikulua. 
Nafarroako emisioen eta hustubideen inbentarioa. 

Ingurumen sailak 

urtero atmosferara egindako isuriei 

eta Nafarroako CO2 hustubideei buruzko 

txosten bat egingo du.

Txosten honetan naturak eta gizakiek 

sortzen dituzten berotegi-efektuko 

gasen isuriak agertuko dira.

Txosten hori publikoa izango da 

eta Internet bidez kontsultatu ahal izango da:

•	 Ingurumen sailaren webgunean.

•	 Nafarroako Gobernuaren gardentasun atarian.

75. Artikulua. 
Garapenerako lankidetza eta nazioarteko proiekzioa. 

Zer plan egingo ditu Nafarroako Gobernuak 
garapenerako lankidetzan eta nazioarteko proiekzioan?

Garapenerako lankidetza 
herrialdeen artean egiten den lankidetza da 
herrialde pobreenei 
beren ekonomia eta gizartea garatzen laguntzeko.
Plan hauetan ekintza guztiak 
ingurumenerako jasangarriak izatea kontuan hartuko da.

Nazioarteko proiekzioa 
klima-aldaketaren gaian 
nazioarteko proiektuen bidez 
beste herrialde batzuekin harremana izatea
eta nazioarteko inbertsioetan parte hartzea da.
Plan hauetan energia-trantsiziorako eta klima-aldaketarako 
nazioarteko proiektuetan parte hartuko da 
eta nazioarteko inbertsioen parte izango da.

Nafarroako Gobernuaren planek 
klima-aldaketaren erruz 
beste herrialde batera migratu behar duten pertsonek 
modu seguru, ordenatu eta legalean migratzea
kontuan hartuko dute.

Giza eskubideak 

eta genero-berdintasuna hartuko dira kontuan.

76. Artikulua. 
Inbentarioa eta karbono aztarna. 

Gogoratu karbono-aztarna 

erakunde batek sortzen dituen 

berotegi-efektuko gasen isuriak direla. 

Administrazio publikoek 

urte 1 dute haien eraikin, ibilgailu

eta instalazio publikoen energia-kontsumoaren 

eta berotegi-efektuko gasen emisioen 

erregistro bat egiteko. 

Gainera, Nafarroako Gobernuak urte 1 du 

egiten dituen jarduera guztien 

karbono-aztarna ebaluatzeko.

77. Artikulua. 
Energia-auditoretzak administrazio publikoetan. 

Herri-administrazioek 
energia-auditoretzak egin beharko dituzte 
energia sailarentzat, 
hau da, azterketak egin beharko dituzte 
zer energia kontsumitzen duten jakiteko.

Energia sailak 
energia-auditoretzak egingo dizkie 
administrazio publikoei.

Energia-sailak auditoretzak egingo ditu:

•	 400 kilobatio baino gehiagoko eraikinei  
eta haien energia-ziurtagiria  
B letratik aurrera duten eraikinei. 
Gogoratu energia-ziurtagiria  
eraikin baten eraginkortasun energetikoa  
azaltzen duen dokumentua dela.

•	 Argiteria publikoari,  
adibidez, 50 kilobatio baino gehiagoko farolei.

•	 50 kilobatio baino gehiagoko instalazioei.

Administrazio publikoek urte 1 dute 
eraikin bakoitzaren sarreran 
energia-ziurtagiria jartzeko.

Administrazio publikoko sail bakoitzean 
pertsona bat energiaren-kudeaketaz arduratuko da.
Pertsona horrek 
energia-kontsumoaren jarraipena egingo du 
eta eraikinetan energia berriztagarri gehiago ekoizteko 
proposamenak egingo ditu.

Gomendagarria denean 
Nafarroako Administrazio Publikoaren eraikinetan 
sarreran kartel bat jarriko da 
honako hauetarako neurriak azaltzeko: 

•	 Energia nola aurreztu.

•	 Eraikinaren eraginkortasun energetikoa.

•	 Energia berriztagarrien ekoizpena. 

5 mila pertsona baino gutxiagoko udalerrietan 
udalek tokiko administrazioko eta energiako sailei 
energia-auditoretza egiteko
baimena eskatu ahal izango diete.

78. Artikulua.
Erregai fosileko menpekotasuna murrizteko
energia-jarduketako planak. 

Administrazio publikoek 2 urte dituzte 

beren egoera energetikoa ezagutzeko 

eta erregai fosilen erabilera murrizteko 

planak egin eta gauzatzeko.

Nafarroako Administrazio Publikoaren kasuan 

departamentu bakoitzak bere planak egingo ditu.

Planetan honako hauek agertu behar dira:

•	 Dituzten eraikin, ibilgailu  
eta argiteria publikoa.

•	 Eraikin guztietan  
A letrako energia-ziurtagirira  
edo 2027. urterako 
energiaren kontsumoa laurden bat  
murriztuko dela dioen ziurtagiria. 
Bi ziurtagiri hauetako bat ere ezin bada bete 
egiaztatu egin beharko da zergatik.

•	 Eraikinetan energia berriztagarriak instalatzeko  
datak jasotzen dituen plana.

•	 Eraikinetan energia murrizteko  
hartuko diren neurriak.



150 

5. Titulua | Klima-aldaketari eta energia-trantsizioari buruzko Foru Legea

Eraberrituko diren eraikin publikoek 

gutxienez	B	letrako	kalifikazio	energetikoa	

lortu behar dute.

Batzuetan obrak egin beharko dituzte 

hori lortzeko.

Historiagatik garrantzitsuak diren 

eta babestu behar diren eraikin batzuekin 

obra egiteak ondarea galtzea badakar

ez da baldintza hau bete behar.

2030eko urtarrilaren 1etik aurrera 

administrazio publikoak 

ia energiarik kontsumitzen ez duten 

eraikinetan bakarrik egon ahal izango dira.

Kasu hauetan 

ez da beharrezkoa betebehar hori betetzea:

•	 Udalerrian alokatzeko  
ezaugarri horiek dituen eraikinik ez badago.

•	 60 metro karratu baino gutxiagoko 
eraikinen alokairuak.

•	 Aldi baterako alokairuak,  
adibidez, ohiko eraikinean obrak egiten ari direlako.

2025. urtetik aurrera 

Nafarroako Administrazio Publikoak eta toki entitateek 

kontsumitzen duten energiaren erdia 

energia berriztagarrietakoa izan behar da.

2030. urtetik aurrera 

kontsumitzen duten energia guztia 

energia berriztagarrietakoa izan behar da.

Gainera, kontsumitzen duten energia horren laurdena 

beren eraikinetan ekoitzi behar dute, 

adibidez, eguzki-plaken bidez.

79. Artikulua. 
Erabilera orokorreko  
ibilgailu elektrikoetarako kargaguneak.  

Zer egingo dute administrazio publikoek 
ibilgailu elektrikoak kargatzeko guneekin?

•	 Ibilgailu elektrikoak kargatzeko  
puntu asko jarriko dituzte.

•	 500 pertsonatik gorako udalerriek  
2 urtetan honakoak izan beharko dituzte:

- Autoak kargatzeko gutxienez puntu bat.

- Motorrak, bizikleta elektrikoak, patinete elektrikoak  
  eta bestelako ibilgailuak kargatzeko puntu bat. 

Kargatzeko puntu horiek 
pertsona guztiek erabili ahal izango dituzte.

•	 Ahal den guztietan  
karga-guneak lurzoru publikoetan egongo dira,  
hau da, ez pribatuetan.

•	 Urtero Nafarroako Gobernuak  
karga-gune horien instalazioa  
ordaindu ezin duten udalerriei 
dirua emango die.

•	 2 urtetan  
10 ibilgailu baino gehiago dituzten  
administrazio publikoek  
gutxienez karga-puntu 1  
izan beharko dute haien eraikinetan.

•	 2025eko urtarrilaren 1erako  
erabilera publikoko aparkaleku guztiek  
40 plazatik gutxienez plaza bat 
ibilgailu elektrikoentzat gordeko dute  
eta plaza honek karga-puntua izango du. 

•	 2025eko urtarrilaren 1a baino lehen  
kamioientzako erabilera publikoko  
100 plaza baino gehiagoko aparkaleku guztiek  
25 plazatik  
gutxienez plaza 1 erreserbatu behar dute  
hozkailu-erdiatoia daramaten kamioientzako  
karga-puntu bat jartzeko.  
Hozkailu-erdiatoia  
hotzak mantendu behar diren gauzak,  
adibidez, janari izoztuta,  
garraiatzen dituzten  
kamioien atzeko aldea dira.

•	 Herri-administrazioek instalatzen dituzten  
karga-puntuen energia-hustubideak,  
hau da, energia gordetzen den tokiak,  
A letrako energia-ziurtagiria izan behar dute  
eta energia guztia berriztagarria izan behar da.

2. Kapitulua.  
Mugikortasun jasangarria Administrazioan

Kapitulu honetako artikuluetan 
Administrazioak joan-etorrien bidez 
klima-aldaketa hobetzeko 
nola lan egin dezakeen aipatzen da. 

80. Artikulua. 
Modu jasangarrien eta erregai alternatiboen erabilera 
administrazioaren ibilgailuetan.  

Zer egingo dute administrazio publikoek ibilgailuekin?

•	 Administrazio publikoek erosten dituzten  
ibilgailu arin guztiak,  
adibidez, kotxeak,  
0 emisiokoak edo emisio neutrokoak izango dira,  
hau da, energia fosilen eta energia berriztagarrien  
kopuru bera kontsumitzen dutenak.

•	 Gutxienez aparkaleku bat duten  
administrazio publikoen eraikin berriek  
ibilgailu elektrikoak kargatzeko gune bat  
eta bizikletak aparkatzeko gune bat  
izan beharko dituzte.



155 

Klima-aldaketari eta energia-trantsizioari buruzko Foru Legea  | 5. Titulua

•	 Lehendik dauden  
eta autoak aparkatzeko gunea duten  
eraikinetan dauden administrazio publikoek  
urte 1 dute bizikletak aparkatzeko gune bat jartzeko.

•	 25 langile baino gehiago dituzten  
administrazio publikoek  
mugikortasun-planak egingo dituzte  
lanera nola joan edo lan-arrazoiengatik  
joan-etorriak nola egin jakiteko. 
Pertsonek honako hauek egitea sustatuko dute:

- Lanera ibiltzen joatea.

- Bizikleta edo antzeko ibilgailuak erabiltzea. 

- Ibilgailuak partekatzea. 

- Autobusa erabiltzea. 

- Garraio publikoko bonuak erabiltzea. 

- Motordun ibilgailuak gutxiago erabiltzea. 

•	 Nafarroako Gobernuak eta toki entitateek  
urte 1 dute bertan lan egiten duten pertsonentzako  
telelana martxan jartzeko.

6. Titulua. Ikuskapena, jarraipena 
eta zehapen araubidea

1. Kapitulua. Ikuskapena eta jarraipena

Kapitulu honetako artikuluek 
lege hau betetzen ari den ala ez 
ebaluatzeko moduari buruz hitz egiten dute.

81. Artikulua.
Kontrola eta ikuskapena. 

Ingurumen eta energia sailek 

lege honetako arauak betetzen direla

zainduko dute.

Horretarako:

•	 Eraikinak	bisitatuko	dituzte.

•	 Emisioak	neurtuko	dituzte.

•	 Txostenak	egiaztatuko	dituzte.

•	 Zer	neurri	hartu	diren	jakingo	dute.

•	 Eta	beste	gauza	batzuk.

82. Artikulua. 
Ikuskapen-jarduketaren helburuak. 

Ikuskapen bat azterketa baten antzekoa da, 
adibidez, energien erabilerari buruzkoa.  

Zer egingo du ingurumen sailak 
ikuskapenen gaian?

•	 Administrazio publikoak, enpresak  
eta herritarrak gidatzea  
klima-aldaketa gelditzen lagun dezaten. 
Gainera, lege honetako arauak betetzeko  
aholkuak emango dizkie.

•	 Ingurumenari buruz dauden  
legeak betetzen direla  
kontrolatzea eta zaintzea.

•	 Klima-aldaketa gelditzeko neurriak hartzea  
eta betetzen ez badira  
zigorrak jartzea, 
adibidez, isunak.  

•	 Ingurumen sailak ikuskapena egiten duenean  
eta arau-hausteak ikusten dituenean  
organo edo administrazio horren arduradunari  
jakinarazi behar dio  
honek konponbidea jar dezan.

83. Artikulua. 
Ikuskapen-zerbitzu publikoak. 

Zer egin dezakete 
ikuskapenak egiten dituzten 
ingurumen saileko pertsonek?

•	 Bizilekuak ez diren  
eraikin guztietan sar daitezke. 

•	 Honako pertsona hauek  
bilera batera deitzea: 

- Eraikinaren jabea.

- Eraikinaren arduradunak.

- Eraikinaren ordezkaria.

- Instalazioa, mantentze-lanak  
  edo aparatu eta ekipoen kontrola  
  egin duten pertsonak. 

•	 Ikuskapena egiteko  
behar duten informazioa eskatzea.

•	 Lege honetako arauak betetzen direla egiaztatzeko  
beharrezkoa den edozein ekintza egitea.

•	 Ikuskapenak egingo dituzten pertsonak:
-	Identifikatu	egingo	dira.	
-	Konfidentzialtasuna	gordeko	dute.	
- Lanbide-sekretua gordeko dute. 

84. Artikulua.
Energia-efizientziako ikuskapenak. 

Energia sailak 
energia kontsumitzen edo sortzen duten instalazioetan 
ikuskapenak egiteko plan bat egingo du.

85. Artikulua. 
Laguntza eman beharra.

Pertsona ikuskatzaileek ikuskapena egin ahal izateko
pertsonek eta erakundeek 
elkarlanean aritu beharko dute.
Horretarako erakundeek 
honako hauek egin beharko dituzte:

•	 Pertsona ikuskatzaileei instalazioetan sartzen laguntzea.

•	 Pertsona ikuskatzaileei  
lege hau betetzen dela egiaztatzeko 
behar duten informazioa ematea.

2. Kapitulua. Zehapen araubidea.

Kapitulu honetako artikuluetan 

legea betetzen ez denean zer gertatzen den 

azalduko dugu.

86. Artikulua. 
Zehatzeko ahalmena egikaritzea. 

Lege hau betetzen ez denean 

zehapenak jarriko dira, 

hau da, zigorrak jarriko dira, 

ektoreko legediarekin ezin denean zehapenik jarri

zehapenak ingurumen sailak jarriko ditu.

Ezin denean sektoreko legediarekin zehapenik jarri 

zehapenak ingurumen sailak jarriko ditu.

87. Artikulua. 
Pertsona erantzuleak. 

Pertsonek edo erakundeek 

lege hau betetzen ez dutenean 

zigorra jasoko dute.

Pertsona ikuskatzaileak 

legea bete ez duten pertsonei

neurriak hartu behar dituztela

abisatu ahal izango die.

Hilabete bateko epean 

legea betetzeko beharrezkoa dena 

zuzendu behar dute.

Arauak adierazitako epean betetzen ez badira 

ikuskatzaileak zehapena jarri ahal izango du.

88. Artikulua. 
Arau-hausteak. 

Hauek administrazioko 

arau-hauste oso astunak dira:

•	 Emisioek baimendutakoa gainditzen dutenean 

berotegi-efektuko gasak murrizteko  

helburuak ez betetzea.

•	 Ikuskapenek emaitza faltsuak dituztenean  

edo hauek zehatzak ez direnean.

•	 Pertsona edo erakundeek  

datu faltsuak dituzten dokumentuak  

aurkezten dituztenean.

•	 Pertsona edo erakunde hori  

azken 5 urteetan zigortu duten  

arau-hauste oso astun berberak errepikatzea.

Hauek administrazioko 

arau-hauste astunak dira:

•	 Berotegi-efektuko gasak murrizteko  

helburuak ez betetzea  

isurketak baimendutakoaren  

erdia baino gehiago direnean.

•	 Pertsona ikuskatzaileei  

eraikinean sartzen ez uztea 

eta informazioa edo beharrezko daturik ez ematea.

•	 Mugikortasuna sortzen duten zentroek,  

hau da, 47. artikuluan agertzen diren enpresek,  

beren langile, bezero eta erabiltzaileentzako  

mugikortasun jasangarriko planen  

betebeharrak betetzen ez dituztenean.

•	 Lege hau eraikinen eraikuntzan eta obren gaietan  

betetzen ez denean.

•	 Energia-ahultasun egoeran dauden pertsonei  

energia-hornidura etetea. 

Pertsona horiek nortzuk diren jakiteko 

irakurri berriro 68. artikulua.

•	 Pertsona edo erakunde hori  

azken 5 urteetan zigortu duten  

arau-hauste astun berberak errepikatzea.

Hauek administrazioko 

arau-hauste arinak dira:

•	 Berotegi-efektuko gasak murrizteko  

helburuak ez betetzea,  

isurketek berrikusteko dagoen  

baimendutako adierazlearen  

erdia baino gutxiago gainditzen dutenean  

eta ikuskapen-zerbitzu publikoek arduradunari  

lehenago jakinarazi diotenean. 

•	 Administrazioari hau ez aurkeztea:

- Karbono-aztarnaren kalkuluak.

- Energia eta karbono-aztarna murrizteko planak.

- Plan horietako agintarien jarraipena.

- Energia-auditoretzak.

- Energia-jarduketako planak.

•	 Gauez dekorazio edo publizitate argiak piztea.

•	 Nafarroako Administrazio Publikoari  

estatistikak egiteko behar dituen datuak ez ematea.

•	 Pertsona ikuskatzaileei ez laguntzea  

eta administrazio publikoei informazioa ez ematea.

•	 Herri-administrazioek  

78. artikulua betetzen ez dutenean.

•	 Lege honetako edozein arau ez betetzea.

89. Artikulua. 
Zehapenak. 

Hauek dira zehapenak edo isunak 
arau-hausteak egiten direnean:

•	 Arau-hauste oso astunak: 
250 mila euro  
eta 2 milioi eta erdi euro arteko isunak.

•	 Arau-hauste astunak: 
25 mila euro  
eta 250 mila euro arteko isunak.

•	 Arau-hauste arinak: 
600 euro eta 250 mila euro arteko isunak.

Diruzko zehapen horiez gain  

beste batzuk ere jarri ahal izango dira, adibidez:

•	 Energia sortzen duten 
edo berotegi-efektuko gasak isurtzen dituzten  
instalazioak ixtea. 
Arau-hauste oso larrien kasuan  
gehienez 3 urtez itxiko dira instalazioak. 
Gainerako arau-hausteen kasuan  
gehienez urte bat itxiko dira instalazioak.

•	 Gutxienez urte batean ezingo dira kutsatzen duten  
ibilgailuak edo makinak erabili.



167 

Klima-aldaketari eta energia-trantsizioari buruzko Foru Legea  | 6. Titulua

•	 Ez dute eskubiderik 3 urtez  
Nafarroako Administrazio Publikoaren  
dirulaguntzak edo laguntzak jasotzeko.

•	 Nafarroako	Aldizkari	Ofizialean	 
arau-haustea egin duen pertsonaren izena  
eta jarri zaion zehapena 
argitaratuko dira.

Zein zehapen jarriko den 
Sektore Publikoaren Araubide Juridikoari buruzko legearen
29. artikuluak dioenaren arabera 
erabakiko da.

Jartzen diren zehapenek 
ez badute lege honetako arauak 
betetzeko aukerarik ematen 
honako zehapen hauek jarri ahal izango dira:

•	 Arau-hauste oso astunen kasuan  
negozioak urte horretan irabazitakoaren  
%10eko isuna. 
Hau da, negozioak 100 euro irabazten baditu 
isuna 10 eurokoa izango da.

•	 Arau-hauste astunen kasuan  
negozioak urte horretan irabazitakoaren  
% 5eko isuna. 
Hau da, negozioak 100 euro irabazten baditu 
Isuna 5 eurokoa izango da.

Zehapen horiek 
Nafarroako Foru Komunitateko Administrazioari 
eta foru-sektore publiko instituzionalari buruzko 
Foru Legeak dioenaren arabera 
murriztu daitezke.

88. artikuluko arau-hausteen kasuan 
zehapena ordaintzeaz gain 
isurketak ere murriztu beharko dituzte.

90. Artikulua. 
Arau-hausteen eta zehapenen preskripzioa. 

Zerbait preskribatu dela
amaitu edo iraungi dela esan nahi du.  

Arau-hausteak noiz amaitzen edo preskribatzen dira?

•	 Oso	astunak	5	urtetara.

•	 Astunak	3	urtera.

•	 Arinak	urte	1etara.

Arau-hausteen preskripzio-epea 
arau-haustea egiten den egun berean hasiko da.

Arau-hausteak behin baino gehiagotan egiten badira 
preskripzio-epea
azken arau-haustea egiten denean hasiko da.

Arau-haustea denbora guztian egiten ari bada 
preskripzio-epea arau-haustea egiteari 
uzten zaion egunean hasiko da.

Zerbait gaizki egiten ari bada 
baina inor ez bada konturatu nabaritzen ez delako
preskripzio-epea arau-hausteaz konturatzean hasiko da.

Gainerako preskripzioetan, 
Sektore Publikoaren Araubide Juridikoaren 
legeak dioena hartuko da kontuan.

91. Artikulua. 
Ordezko ingurumen-prestazioa. 

Isuna jartzen denean 

arau-haustearen erantzuleak diren 

pertsonek edo enpresek 

isunaren ordez ingurumena konpondu, zaindu

edo hobetzeko zerbitzua ematea 

eskatu ahal izango dute.

Hau ordezko ingurumen-prestazio bat da.

Adibidez, isun gisa

ibai baten inguruak garbitzea. 

Hilabete bat izango dute 

isuna prestazio horrengatik 

ordezkatzea eskatzeko.

92. Artikulua. 
Zehapen atxikipena
klima-aldaketaren eta energia trantsizioaren arloan. 

Isunen dirua 

Nafarroako Kilima Funtsean sartuko da.

Klima Funtsera doan diru hori 

isunen ordainketetatik lortzen da.

93. Artikulua.
Zehapen prozedura.

Arau-hausteengatiko zehapenak 
hainbat legeren arabera ezarriko dira:

•	 Irakurtzen ari zaren lege hau.

•	 11/2019 Foru Legea, martxoaren 11koa,  
Nafarroako Foru Komunitateko Administrazioari  
eta foru-sektore publiko instituzionalari buruzkoa.

•	 39/2015 Legea, urriaren 1ekoa,  
Administrazio Publikoen  
Administrazio Prozedura Erkideari buruzkoa.

•	 40/2015 Legea, urriaren 1ekoa,  
Sektore Publikoaren Araubide Juridikoari buruzkoa.

Zehapenei buruzko ebazpena erabakitzen denetik 
6 hilabete daude zehapenen berri emateko.
Hori esaten du lege honek.
Gogoratu ebazpen bat 
gai bati buruzko erabakia dela.

Ebazpen horiek hartzen dituzten pertsonek 
gehienez 6 hilabete luzatu ahal izango dute epea.
Horretarako	justifikatu	egin	beharko	dute.

94. Artikulua. 
Organo eskudunak. 

Ingurumen saileko 

zuzendaritza nagusiko postuan dagoen pertsonak

arau-hauste arin edo astunen zehapenak jarriko ditu.

Ingurumen saileko arduradunak 

arau-hauste oso astunen zehapenak jarriko ditu.

200 mila eurotik gorako isuna duten

arau-hauste oso astunen zigorrak 

Nafarroako Gobernuak jarriko ditu

Xedapenak.

Lehen xedapen gehigarria*.

Nafarroako Energia-trantsizioaren Agentziaren Arauketa.

Nafarroako Gobernuak 

lege hau argitaratzen denetik 6 hilabete ditu 

Nafarroako Parlamentura 

foru lege baten proiektua bidaltzeko.

Proiektu horretan 

Nafarroako Trantsizio-energetikoaren Agentziaren 

helburuak eta funtzioak azalduko dira.

Bigarren xedapen gehigarria*.

Fiskalitate ekologiko edo ingurumenekoa.

Ingurumen-fiskalitatea 

ingurumena zaindu 

eta babestuko duten helburuak lortzeko 

dirua erabiltzea da.

Herritar bakoitzak ingurumenerako jartzen duen dirua 

ingurumen-fiskalitatearen	parte	da.

Ingurumen-fiskalitatea	

ingurumena zaintzeko eta klima-aldaketa gelditzeko 

tresna bat da.

Nafarroako Gobernuak 

lege hau argitaratzen denetik 2 urte ditu 

Nafarroako Parlamentura 

ingurumen-fiskalitateari	buruzko

foru lege proiektu bat bidaltzeko.

Lege proiektua egiteko 

Nafarroako Gobernuak azterketa bat egingo du 

honako hauek ezagutzeko:

•	 Saihestu nahi diren ekintzak  

eta gas-isurketak murrizteko  

sustatu nahi diren ekintzak.

•	 Lortu nahi diren helburuak.

•	 Lege honetako arauak betetzeagatik  

sektore ekonomikoetan egon daitezkeen  

ondorio negatiboak.

•	 Eta beste gauza batzuk.

Fiskalitate, ingurumen eta energia sailek 

talde bat sortuko dute 

Nafarroako Gobernuari 

foru lege proiektu hori egiten laguntzeko.

Hirugarren xedapen gehigarria*.

Mugikortasun jasangarriari buruzko 
foru lege proiektua.

Nafarroako Gobernuak 

mugikortasun jasangarriari buruzko 

foru legearen proiektua aurkeztuko dio 

Nafarroako Parlamentuari.

Laugarren xedapen gehigarria.

Klima-aldaketaren eta Energia-trantsizioaren arloko 
Politikarako Gizarte Kontseilua eratzea.

Nafarroako Gobernuak 

lege hau argitaratzen denetik urte bat du

klima aldaketari eta trantsizio energetikoari buruzko 

Gizarte Kontseiluaren sorrera onartzeko.

Kontseilu hori lege hau argitaratzen denetik 

15 hilabete igaro baino lehen sortuko da.

Bostgarren xedapen gehigarria.

Ebaluazioa.

Nafarroako Gobernuak 4 urtean behin 

lege hau nola garatu den 

ebaluatzeko eta jarraipena egiteko 

txosten bat egingo du.

Klima-aldaketaren eta Energia-trantsizioaren Batzordeak 

eta Klima-aldaketari eta Energia-trantsizioari buruzko 

Politikarako Gizarte Kontseiluak 

txosten hori berrikusiko dute 

eta Nafarroako Parlamentura bidaliko dute.

Seigarren xedapen gehigarria. 

Baliabideak jartzea.

Nafarroako Gobernuak 

toki erakundeentzat eta herritarrentzat

aholkularitza zerbitzua sortuko du.

Lege hau betearazteko 

behar diren bitartekoak ere jarriko ditu.

Zazpigarren xedapen gehigarria.

Nafarroan diren zentral termikoen trantsizioa, 
itxiera edo ordezkapena.

Nafarroako Gobernuak 

trantsizioa nola eta noiz egin erabakiko du. 

Nafarroan dauden zentral termikoak 

itxi edo ordezkatu behar diren ere erabakiko du. 

Zortzigarren xedapen gehigarria. 

Oinarrizko baliabideak diren 
energia eta ura eskuragarri izateko bermea.

Nafarroako Gobernuak eta toki entitateek 

beharrezko laguntzak emango dituzte 

pertsona guztiek energia elektrikoa, 

motorrentzat ez diren erregaiak 

eta ura eskura dituztela ziurtatzeko 

Pobrezia-egoeran eta gizarte-bazterketa jasateko 

arriskuan dauden pertsonei ere 

laguntzak emango dizkiete.

Gizarte eskubideen, energiaren eta uraren sailek 

eta toki erakundeek 

pobrezia-egoeran 

eta gizarte-bazterketa arriskuan dauden pertsonentzat 

zenbat energia eta ura behar den jakiteko 

zer baldintza bete behar diren 

eta nola egingo den erabakiko dute. 

Bederatzigarren xedapen gehigarria. 

Baliabide zuzkidura.

Nafarroako administrazio publikoek 

lege honen helburuak betetzen direla bermatzeko 

behar dituzten giza baliabideak 

eta baliabide materialak izango dituzte.

Hamargarren xedapen gehigarria. 

Lurralde eta sektore-plangintzak eta udal hirigintza-plangintzak.

Lege hau argitaratzen denetik 

8 urte daude 

klima-arriskuak murrizteko 

eta trantsizioa egiteko 

honako plan hauek berrikusteko:

•	 Lurralde-planak.

•	 Sektore-plan	zuzentzaileak.

•	 Antolamendu-plan	orokorrak.



185 

Klima-aldaketari eta energia-trantsizioari buruzko Foru Legea  | Xedapenak

Hamaikagarren xedapen gehigarriak. 

Administrazio kontratazioari buruzko xedapenak. 

Kontratu Publikoei buruzko 

apirilaren 13ko 

2/2018 Foru Legeak dioenaren arabera 

ingurumenarekin eta jasangarritasun energetikoarekin 

zerikusia duten kontratazio publikoetan 

2 gai horiek kontratu publikoan agertuko dira.

Horretarako Nafarroako Gobernuak 

eta sektore publikoko erakundeek 

kontratazio-pleguetan

isuriak murrizteko eta karbono-aztarna ezartzeko 

irizpideak sartuko dituzte.

Kontratazio-pleguak enpresa bat kontratatzeko 

enpresak bete behar dituen baldintzak dira. 

Ogasun sailak eta ingurumen sailak 

lege hau argitaratzen denetik urte bat dute

prestazioen zerrenda, 

hau da, laguntzen zerrenda egiteko.

Laguntza horiek emateko 

klima-aldaketa gelditzeko lan egiten duten

enpresak edo pertsonak kontratatuko dira.

Enpresa hauek isurketak eta karbono-aztarna murrizteko 

eta elikadura osasuntsua eta iraunkorra sustatzeko

lan egin behar dute.

Enpresekin kontratuak egiten direnean 

Kontratu Publikoei buruzko 

apirilaren 13ko 2/2018

Foru Legearen 66. Artikulua 

kontuan hartu behar da.

Horregatik enpresak kontratatzen dituzten pertsonek 

enpresak ingurumenarekin zerikusia duten 

betebeharrak betetzen ari direla

ziurtatu behar dute.

Nafarroako Administrazio Publikoek 

eta haien mendeko entitate guztiek 

Kontratu Publikoei buruzko 

apirilaren 13ko

2/2018 Foru Legearen 64. Artikuluari

kasu egin behar diote.

Horregatik hainbat lanetarako 

enpresak kontratatu behar direnean 

kontratuetan honako hauek hartuko dituzte kontuan:

•	 Eraikinetan	energia-kalifikazio	gorena	egotea.

•	 Eraikinetan energia aurrezteko  
eta emisio txikiak izateko  
isolamendu-maila handia izatea. 

•	 Eraikuntzako materialak jasangarriak izatea.

•	 Obrak eraikitzeko prozesuak  
berotegi-efektuko gasen emisioak murrizteko neurriak 
kontuan hartzea.

•	 Klima-aldaketara egokitzeko neurriak egotea.

•	 Behar baino hondakin gehiago ez sortzea,  
hau da, zaborrik ez sortzea.

Enpresekin kontratuak egiten direnean 
kontratu publikoen 
apirilaren 13ko 
2/2018 Foru Legearen 60. artikulua eta 61. artikulua ere
kontuan hartu behar dira.

Horregatik garrantzitsua da:

•	 Eraikuntzetan erabiltzen den egurra  
baso jasangarrietatik etortzea  
eta aztarna ekologikoa kontuan hartzea. 
Aztarna ekologikoa gizakiok naturan  
egunerokotasunean dugun jarduerak  
nola eragiten duen da.

•	 Obren ardura duten enpresek  
berriro basoetan bertako espezieak  
landatu beharko dituzte. 
hau da, zonaldeko landareak. 
Horrela, eraikuntza-lanak egiten direnean  
sortzen den karbono-aztarna hobetuko da.



188 

Xedapenak | Klima-aldaketari eta energia-trantsizioari buruzko Foru Legea

Hamabigarren xedapen gehigarria.  

Energia kudeatzaileen prestakuntza.

Energia sailak 

eta Nafarroako Administrazio Publikoaren Institutuak 

lege honen 77. artikulua betetzeko 

prestakuntzak egon daitezen sustatuko dute.

Hamahirugarren xedapen gehigarria.  

Ibilgailu elektrikoetarako 
kargaguneak instalatzeko baimena eskatzea 
eta gune horietarako irispide publikoa.

Ibilgailu elektrikoak kargatzeko puntuen 

instalazioa eta erabilera 

aldez aurreko komunikazio baten mende dago.

Udal lizentzia duen toki batean 

kargatzeko gune bat instalatzen denean 

ez da beharrezkoa beste lizentzia bat eskatzea 

baina udalari jakinarazi beharko zaio.

Hamalaugarren xedapen gehigarria. 

Gobernuaren maila estatuan eta Europan.

Nafarroako Gobernuak 
estatuko, Europako edo nazioarteko 
partaidetza-organo edo partaidetza-prozesuetan 
parte hartzen duenean lege hau
eta Nafarroak klima-aldaketan dituen zailtasunak
kontuan izango ditu. 



191 

Klima-aldaketari eta energia-trantsizioari buruzko Foru Legea  | Xedapenak

Xedapen indargabetze* bakarra. 

Lege honen bidez 

lege honen aurkako gauzak 

esaten dituzten maila bereko 

edo maila txikiagoko arauak 

deuseztatu egiten dira.

Honako lege hauek ere deuseztatzen dira:

•	 10/2005 Foru Legea,  
azaroaren 9koa, 
gaueko ingurumena babestearren  
argiteria antolatzeari buruzkoa. 

•	 199/2007 Foru Dekretua,  
irailaren 17koa,  
gaueko ingurumena babestearren 
argiteria antolatzeari buruzko  
azaroaren 9ko 10/2005 Foru Legea garatzen duen Erregelamendua 
onartzen duena.

Azken xedapenetako lehena. 

Nafarroako Toki Ogasunei buruzko
martxoaren 10ekoa
2/1995 Foru Legea aldatzeko epea, 
trakzio mekanikoko ibilgailuen gaineko 
udal zergari dagokionez.  

Nafarroako Gobernuak 
lege hau argitaratzen denetik urte bat du 
Nafarroako Toki Ogasunei buruzko 
martxoaren 10eko

2/1995 Foru Lege aldatzeko.

Horrela, atoia duten ibilgailuek haien zergak 

egingo dituzten isurketen arabera 

ordainduko dituzte.

Azken xedapenetako bigarrena.  

Hondakinei eta haien fiskalitateari buruzko 
ekainaren 18ko 
14/2018 Foru Legea aldatzea.    

Hondakinei	eta	haien	fiskalitateari	buruzko,

ekainaren 18ko,

14/2918 Foru Legearen

artikulu batzuk aldatzen dira.

•	 19.	artikulua.	Erosketa	publiko	ekologikoa.

•	 27.	artikulua.	Ekitaldi	publikoak.

•	 32.	artikuluari	paragrafo	bat	gehitu	zaio.

Azken xedapenetako hirugarrena.

Nafarroako kooperatibei buruzko 
abenduaren 11ko
14/2006 Foru Legea aldatzea.      

Nafarroako kooperatibei buruzko 

abenduaren 11ko 

14/2006 Foru Legearen 

69. artikulua aldatzen da.

69. artikuluak 

Kontsumitzaileen eta erabiltzaileen kooperatibak

du izena.

Azken xedapenetako laugarrena. 

Nafarroako Baso Ondarea
babestu eta garatzeari buruzko 
abenduaren 31ko 
13/1990 Foru Legea aldatzea.     

Nafarroako Baso Ondarea 

babestu eta garatzeari buruzko 

abenduaren 31ko 

13/1990 Foru Legeari 

artikulu berriak gehitzen zaizkio.

Azken xedapenetako bostgarrena.  

Nafarroako abelbideei buruzko 
abenduaren 15eko 
19/1997 Foru Legea aldatzea.    

Nafarroako abelbideei buruzko 

abenduaren 15eko 

19/1997 Foru Legeari 

artikulu bat gehitzen zaio.



197 

Klima-aldaketari eta energia-trantsizioari buruzko Foru Legea  | Xedapenak

Azken xedapenetako seigarrena. 

Ingurumen eragina duten jarduerak arautzen dituen 
abenduaren 16ko 
17/2020 Foru Legearen aplikazio osagarria.

81. artikulutik aurrera

Ingurumenaren eragina duten 

jarduerak arautzen dituen 

abenduaren 16ko 17/2020 

Foru Legearen Ingurumen arloko 

esku-hartzea duten proiektuen, jardueren 

eta instalazioen ikuskaritza eta jazarpena izeneko 

2. Tituluan dioena kontuan hartuko da.

Azken xedapenetako zazpigarrena. 

Nafarroako Gobernuari gaikuntza ematea.       

Nafarroako Gobernuak 

lege honek dioena 

xehetasun gehiagorekin aplikatzeko eta garatzeko 

arauak onartu ahal izanen ditu.

Nafarroako Gobernuak ere 

lege honetan aurreikusitako 

atalaseak aldatu ahal izanen ditu 

honako hauetara egokitzeko:

•	 Une	bakoitzean	dauden	arauak.

•	 Aurrerapen	zientifikoak	eta	teknikoak.

•	 Nazioarteko	arauak.

•	 Europar	Batasuneko	Zuzenbidea.



199 

Klima-aldaketari eta energia-trantsizioari buruzko Foru Legea  | Xedapenak

Azken xedapenetako zortzigarrena. 

Indarra hartzea.       

Lege hau Nafarroako	Aldizkari	Ofizialean	argitaratu	

eta hurrengo egunean hasten da aplikatzen.

4. tituluko 2. kapituluan agertzen diren zehapenak 

lege hau argitaratzen denetik 2 urtera aplikatuko dira.

María Chivite Navascuések, 

Nafarroako Gobernuko lehendakariak, 

honako testu hau sinatu zuen 

2022ko martxoaren 22an Iruñean:

“Nik, Nafarroako Foru Eraentza Berrezarri eta Hobetzeari buruzko 
Lege Organikoaren 22. artikuluan xedatutakoa bete dadin, foru lege 
hau B.M. Erregearen izenean aldarrikatzen dut, Nafarroako Aldizkari 
Ofizialean	berehala	argitara	eta	«Estatuko	Aldizkari	Ofizialera»	
igor dadila agintzen dut eta herritar eta agintariei bete eta betearaz 
dezatela manatzen diet.”

Testu honek dio 

Nafarroako Foru Eraentza Berrezarri 

eta Hobetzeari buruzko 

Lege Organikoaren 22. artikuluan

Maria Chivitek erregearen izenean 

foru	lege	hau	ofiziala	dela	iragartzen	duela	

eta	Nafarroako	Aldizkari	Ofizialean	argitaratzeko	

eta	Estatuko	Aldizkari	Ofizialera	bidaltzeko	agintzen	duela.

Gainera, herritar eta agintariei 

lege hau betetzeko eta betearazteko agintzen die.  

Lege hau 2022ko apirilaren 1ean argitaratu zen 

Nafarroako	Aldizkari	Ofizialaren	66.	zenbakian.




